
 
ᑲᒪᔨᐅᓪᓗᓂ ᒥᓂᔅᑕᐅᔪᒧᑦ ᖁᓪᓕᖅ ᐅᐊᔭᐅᑎᓕᕆᔨᑦ ᑯᐊᐳᕇᓴᖓᓄᑦ ᐅᓂᒃᑳᓕᐊᖑᓯᒪᔪᑦ 

ᐱᔾᔪᑎᒋᓪᓗᒋᑦ: 

ᓄᑖᖑᓪᓗᓂ ᐅᐊᔭᐅᑎᓕᕆᕝᕕᒻᒥᒃ ᓴᓇᕙᓪᓕᐊᔪᓄᑦ ᕿᑭᖅᑕᕐᔪᐊᕐᒥ  

 

 

ᐅᓂᒃᑳᓕᐊᖑᓯᒪᔪᑦ 2011-05 

 

 

 

 

 

 

 

 

 

 

 

 

ᔫᓂ 6, 2011 

 

 

 

 

 

ᐆᒻᒪᖁᑏᑦ ᐊᑭᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 



P a g e  2 

 

 

 

 

 

ᐃᓚᒋᔭᐅᔪᑦ   ᕇ ᓲᕐᓱᕐ   ᐃᑦᓯᕙᐅᑕᖅ 

    ᕕᕕᐊᓐ ᐊᒡᓇᕕᒐᖅ  ᐃᑦᓯᕙᐅᑕᐅᑉ ᑐᖓᓕᖓ 

    ᑯᐊᑕᓐ ᕆᐊᓐᓂ  ᑲᑎᒪᔨᐅᔪᖅ 

    ᑯᕋᐃᐊᒻ ᓛᒃ   ᑲᑎᒪᔨᐅᔪᖅ  

 

 

 

 

ᐃᑲᔪᖅᑎᐅᔪᑦ  

    ᓗᐊᕆ-ᐋᓐ ᕙᐃᑦ  ᐊᓪᓚᕕᖕᒥ ᐃᓱᒪᑕᖅ  

    ᕌᔾ ᕆᐊᑦᓇᓐᑖᓐ  ᖃᐅᔨᒪᔨᒻᒪᕆᒃ  

ᑐᑭᖏᑦ ᓇᐃᓪᓕᒋᐊᖅᑕᐅᓯᒪᔪᑦ ᐅᓂᒃᑳᓕᐊᓂ 

 

 

ARO  ᓇᖕᒥᓂᖁᑎᒋᔭᐅᔪᓄᑦ ᐃᓱᓕᑎᑦᓯᓂᕐᒥ ᐱᓕᕆᐊᒃᓴᐃᑦ 

GRA  ᐊᑭᖏᑕ ᖁᑦᑎᖕᓂᕆᓂᐊᖅᑕᖏᓄᑦ ᑐᒃᓯᕋᐅᑎᑦ  

MCC  ᐊᐅᓚᑦᓯᕝᕕᒡᔪᐊᖅ 

MW  ᒥᐊᑲᕗᐊᑦᔅ 

PSA  ᑭᒃᑯᑐᐃᓐᓇᑦ ᓴᓇᕝᕕᖓᑕ ᑮᓇᐅᔭᓕᕆᔨᖏᑦ 

QEC  ᖁᓪᓕᖅ ᐆᒻᒪᖁᑎᓕᕆᔨᑦ ᑯᐊᐳᕇᓴᖓᑦ  

URRC  ᓄᓇᕗᒻᒥ ᐆᒻᒪᖁᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 



P a g e  4 

 

 

 

 

 

ᐃᓗᓕᖏᑦ 
 

1.0 ᐱᓕᕆᐊᖑᓯᒪᔪᑦ .......................................................................................................................... 5 

2.0 ᑐᒃᓯᕋᐅᑎᓄᑦ ᓇᓗᓇᐃᔭᐅᑎᑦ ..................................................................................................... 7 

3.0 ᐱᓕᕆᐊᖑᕙᓪᓕᐊᓂᖓ ............................................................................................................... 8 

3.1 ᐊᖏᓂᖅᓴᐅᔫᓂᕋᖅᑕᐅᕙᓐᓂᖏᑦ ᒥᑭᓂᖅᓴᐅᔫᓂᕋᖅᑕᐅᕙᓐᓂᖏᓪᓘᓐᓃᑦ ᑐᒃᓯᕋᐅᑎᐅᓯᒪᔪᑦ ..................... 8 

3.2 ᐃᓄᐃᑦ ᑭᒃᑯᑐᐃᓐᓇᑦ ᖃᐅᔨᒋᐊᕐᕕᐅᕙᓐᓂᖏᓄᑦ ᐱᓕᕆᐊᖅ ..... ERROR! BOOKMARK NOT DEFINED. 

4.0 ᑐᒃᓯᕋᐅᑎᑦ ᕿᒥᕐᕈᔭᐅᓂᖏᑦ .................................... ERROR! BOOKMARK NOT DEFINED. 

4.1 ᓴᓇᔭᐅᓯᒪᓕᕆᐊᖃᕐᓂᖓᓄᑦ ................................................................................................................................ 9 

4.2 ᑮᓇᐅᔭᖁᑎᖃᖅᑎᑕᐅᔪᓐᓇᕐᓂᖏᑦ ᐱᓕᕆᐊᖑᔪᒪᔪᑦ ᐱᔭᕇᖅᑕᐅᓯᒪᓕᖁᓪᓗᒋᑦERROR! BOOKMARK NOT DEFINED. 

4.3 ᐊᑭᑐᓂᐅᔪᑦ ᐊᒃᑐᐃᓯᒪᕙᓐᓂᖏᑦ .......................................................... ERROR! BOOKMARK NOT DEFINED. 

4.4 ᐊᑐᕈᓐᓃᖅᑎᑦᓯᕙᓪᓕᐊᓂᖅ ..................................................................... ERROR! BOOKMARK NOT DEFINED. 

5.0 URRC-ᑯᑦ ᐃᓱᒪᓕᐅᕈᑎᖏᑦ  .................................. ERROR! BOOKMARK NOT DEFINED. 

 



P a g e  5 

 

 

 

 

1.0 ᐱᓕᕆᐊᖑᓯᒪᔪᑦ 
 

ᖁᓪᓕᖅ ᐆᒻᒪᖁᑎᓕᕆᔨᑦ ᑯᐊᐳᕇᖓᓴᑦ (QEC), ᓇᓗᓇᐃᖅᑕᐅᓯᒪᓪᓗᑎᒃ ᐆᒻᒪᖁᑎᓕᕆᔨᐅᔪᑦ, ᒪᓕᓪᓗᒋᑦ 

ᐊᕕᒃᑐᖅᓯᒪᓂᖏᑦ 18.1-ᒥ ᐅᖃᖅᑕᐅᓯᒪᔪᑦ ᖁᓪᓕᖅ ᐆᒻᒪᖁᑎᓕᕆᔨᑦ ᑯᐊᐳᕇᖓᑕᖓ ᒪᓕᒐᕐᔪᐊᖁᑎᖏᑦ (QEC 

Act) ᐱᓯᒪᓕᕋᓱᐊᖃᑦᑕᕆᐊᖃᕐᒪᑕ ᑲᒪᔨᐅᓪᓗᓂ ᒥᓂᔅᑕᕆᔭᐅᔪᒥᑦ ᓈᒻᒪᒋᔭᐅᓯᒪᔾᔪᑎᓂᒃ ᐊᑭᑐᔫᑎᓂᒃ 

ᐱᓕᕆᐊᖃᓕᕐᓂᐊᓵᕐᓗᑎᒃ. ᑕᐃᒪᓕ ᑕᒪᑐᒪᓂ, ᐊᕕᒃᑐᖅᓯᒪᓂᖏᑦ 18.1 QEC-ᑯᑦ ᒪᓕᒐᖁᑎᖓᑦ ᐃᒪᓐᓇ ᒪᑯᓂᖓ 

ᐱᑕᖃᖅᑎᑦᓯᓯᒪᕗᑦ: 

 

ᑐᑭᖓ  

(1) ᑖᔅᓱᒪ ᐊᕕᑦᑐᖅᓯᒪᓂᖓᓂ, "ᐊᑭᑐᔫᑎᐅᓪᓗᑎᒃ ᐱᓕᕆᐊᖅ" ᑐᑭᖃᖅᑎᑕᐅᒻᒪᑦ ᐊᑭᑐᔫᑎᐅᓪᓗᓂ 

ᐱᓕᕆᐊᖑᔪᖅ ᑲᑎᓪᓗᒋᑦ ᐊᑭᖃᕋᔭᕐᓂᖓᓄᑦ ᐅᖓᑖᓄᑦ $5,000,000.  

 

ᐊᑭᑐᔫᑎᐅᓪᓗᑎᒃ ᐱᓕᕆᐊᖅ  

(2) ᑯᐊᐳᕇᓴᒃᑯᑦ ᐱᓕᕆᐊᖃᓕᕆᐊᖃᖖᒋᓚᑦ, ᐅᕝᕙᓘᓐᓃᑦ ᓇᓕᑐᐃᓐᓇᖏᓂᒃ ᑮᓇᐅᔭᑎᒍᑦ 

ᐃᑲᔫᓯᐊᖅᑖᖅᑎᑉᐸᑦᑕᒥᓐᓂᒃ ᐱᓕᕆᐊᖃᓕᖅᑎᑦᓯᕙᓐᓂᐊᖖᒋᓚᑦ, ᐊᑭᑐᔫᑎᐅᓗᑎᒃ ᐱᓕᕆᐊᖑᔪᒃᓴᒥᒃ 

ᓯᕗᕐᒐᓂ ᑐᒃᓯᕋᐅᑎᓂᒃ ᑐᓂᓯᓯᒪᓕᕐᕕᒃᓴᒥᑦᑕ ᒥᓂᔅᑕᕆᔭᐅᔪᒧᑦ ᐱᓕᕆᐊᕆᔪᒪᔭᑎᒃ ᓈᒻᒪᒋᔭᐅᓯᒪᓕᖁᓗᒍ. 
 

ᒥᓂᔅᑕᐅᔪᖅ ᐃᓱᒪᒋᔭᐅᔪᓂᒃ ᐊᐱᖅᓱᕈᓐᓇᖅᑎᑕᐅᓂᖓ 

(3) ᑐᒃᓯᕋᐅᑎᒋᔭᐅᔪᓂᒃ ᑭᐅᓯᒪᓕᓚᐅᖅᑳᕐᓇᓂ ᒪᓕᒃᑐᑎᒃ ᐊᕕᒃᑐᖅᓯᒪᓂᖓᑕ ᐃᓚᖓ (2)-ᖓᓂᒃ, 

ᒥᓂᔅᑕᐅᔪᖅ ᐃᓱᒪᒋᔭᐅᔪᓂᒃ ᓄᓇᕗᒻᒥ ᐆᒻᒪᖁᑏᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᓐᓂᑦ 

ᖃᐅᔨᓇᓱᒍᓐᓇᖅᑎᑕᐅᕗᖅ ᐱᒋᐊᖅᑎᑕᐅᓯᒪᓕᓚᐅᖅᑐᓂᑦ ᒪᓕᒃᑐᒋᑦ ᐆᒻᒪᖁᑎᑦ ᐊᑭᖏᓐᓂᒃ ᕿᒥᕐᕈᔨᑦ 

ᑲᑎᒪᔨᒋᔭᖏᑕ ᒪᓕᒐᕐᔪᐊᖁᑎᖓᓐᓂᑦ. 
 

ᑯᐊᐳᕇᓴᐅᔪᑦ ᑐᓴᒐᒃᓴᖁᑎᒥᓐᓂᒃ ᑐᓂᓯᓯᒪᔭᕆᐊᖃᕐᓂᖏᑦ 

(4) ᑯᐊᐳᕇᓴᒃᑯᑦ ᒥᓂᔅᑕᐅᔪᒧᑦ ᐊᒻᒪᓗ ᐆᒻᒪᖁᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᓄᑦ 

ᑐᓴᒐᒃᓴᖁᑎᒋᔭᒥᓐᓂᒃ ᐱᓯᒪᓕᖅᑕᐅᔭᕆᐊᓕᓐᓂᒃ ᑐᓂᓯᓯᒪᔭᐊᖃᖅᐳᑦ ᐃᓱᒪᓕᐅᕈᑎᒋᓯᒪᓕᕈᑎᒋᓂᐊᕐᒪᒋᑦ 

ᑐᒃᓯᕋᐅᑎᐅᓯᒪᔪᑦ ᓈᒻᒪᒋᔭᐅᓯᒪᓕᕐᓂᐊᕐᒪᖔᑕ ᕿᐱᓗᒃᑕᐅᓂᐊᕐᒪᖔᑕᓘᓐᓃᑦ.  

 

ᒥᓂᔅᑕᐅᔪᑉ ᖃᓄᐃᓕᐅᖅᓯᒪᑐᐃᓐᓇᕆᐊᖃᕐᓂᖓ 

(5) ᒥᓂᔅᑕᐅᔪᖅ ᐃᒪᓐᓇᐃᓕᐅᕈᓐᓇᕐᐳᖅ 

(ᐃ) ᓈᒻᒪᒋᓯᒪᓕᕐᓗᓂᒋᑦ ᐊᑭᑐᔫᑎᐅᓪᓗᑎᒃ ᐱᓕᕆᐊᖑᓕᕈᒪᔾᔪᑎᑦ, ᐃᓚᖃᖅᑎᓪᓗᒍ 

ᐃᓚᖃᖅᑎᓯᒪᖖᒋᓪᓗᒍᓘᓐᓃᑦ ᐃᒪᓐᓇᐃᖁᔨᓯᒪᔾᔪᑎᓂᒃ; ᐅᕝᕙᓘᓐᓃᑦ 

(ᐅ) ᑐᒃᓯᕋᐅᑎᒋᔭᐅᓯᒪᔪᑦ ᕿᐱᓗᓪᓗᓂᒋᑦ.  

 

ᑎᓕᔭᐅᓯᒪᓕᕈᑎᑦ 

(6) ᒥᓂᔅᑕᐅᔪᒥᑦ ᓈᒻᒪᒋᔭᐅᓯᒪᓕᕈᑎᐅᔪᑦ ᒪᓕᓪᓗᒋᑦ ᑎᑎᕋᖅᑕᐅᓯᒪᓂᖓ (5)(ᐃ)-ᒥ ᑎᓕᔭᐅᓯᒪᔾᔪᑎᑎᑐᑦ 

ᐋᖅᑭᒃᑕᐅᓯᒪᓕᕋᔭᖅᑐᑦ." 
 

QEC-ᑯᑦ ᑐᑦᓯᕋᐅᑎᒥᓐᓂᒃ ᑐᓂᓯᓯᒪᓕᓚᐅᕐᒪᑕ ᒥᓂᔅᑕᐅᔪᒧᑦ ᓈᒻᒪᒋᔭᐅᓯᒪᓕᖁᓪᓗᒋᑦ ᐊᑭᑐᔫᑎᓂᒃ 

ᐱᓕᕆᐊᖃᕈᓐᓇᐅᑎᑎᒃ ᓄᑖᒥᒃ ᐆᒻᒪᖁᑎᓕᕆᕝᕕᓕᐅᕈᒪᓪᓗᑎᒃ ᕿᑭᖅᑕᕐᔪᐊᕐᒥ. ᑖᒃᑯᐊ ᑐᒃᓯᕋᐅᑎᖏᑦ ᐊᑭᑐᔫᑎᓂᒃ 

ᐱᓕᕆᔪᓐᓇᐅᑎᒃᓴᓄᑦ ᐆᒻᒪᕈᑎᓕᐅᕈᒪᓪᓗᑎᒃ ᑕᓗᕐᔪᐊᓂ ᕿᑭᖅᑕᕐᔪᐊᒥᓗ ᐊᑕᐅᑦᑎᒃᑯᑦ ᑐᓂᔭᐅᓯᒪᓕᓚᐅᖅᐳᑦ. 

ᑎᑎᖅᑲᑎᒍᑦ ᑎᑎᕋᖅᑕᐅᓚᐅᖅᑐᓂ ᒫᔾᔨ 18, 2011-ᒥ, ᒥᓂᔅᑕᕆᔭᐅᔪᖅ ᑲᒪᔨᐅᓪᓗᓂ ᐃᓱᒪᒋᔭᐅᔪᓂᒃ 

ᐊᐱᕆᓯᒪᓕᓚᐅᕐᒪᑦ URRC-ᑯᓐᓂᑦ QEC-ᑯᑦ ᑐᒃᓯᕋᕈᑎᒋᓯᒪᔭᖏᓄᑦ ᑐᓴᖅᑎᑕᐅᔪᒪᓪᓗᓂ. URRC-ᑯᑦ ᑕᒪᑐᒪ ᒥᒃᓵᓄᑦ 

ᐃᓱᒪᒋᔭᒥᓐᓄᑦ ᐅᖃᐅᓯᒃᓴᖏᑦ ᐃᓕᔭᐅᓯᒪᖃᑕᐅᕗᑦ ᑖᒃᑯᓄᖓ ᐅᓂᒃᑳᓕᐊᖑᓯᒪᔪᓄᑦ.  

2.0 ᑐᒃᓯᕋᐅᑎᓄᑦ ᓇᓗᓇᐃᔭᐅᑎᑦ  

 

QEC-ᑯᑦ ᐃᓱᒪᓕᐅᖅᐳᑦ ᓄᑖᖑᓪᓗᓂ ᐆᒻᒪᖁᑎᓕᕆᕝᕕᐅᓕᕋᔭᖅᑐᖅ ᕿᑭᖅᑕᕐᔪᐊᑉ ᓄᓇᓕᖓᓂ 

ᐃᓇᒋᕈᑕᐅᓯᒪᓕᖁᓪᓗᒍ ᒫᓐᓇ ᐆᒻᒪᖁᑎᓕᕆᕝᕕᐅᔪᒧᑦ, ᐊᑭᖃᕋᔭᖅᑎᓪᓗᒍ $8.2-ᒥᓕᐊᓐᑖᓚᓂᒃ. QEC-ᑯᑦ 

ᓇᓗᓇᐃᖅᓯᓚᐅᖅᐳᑦ ᒫᓐᓇ ᐆᒻᒪᖁᑎᓕᐅᕐᕕᒃ 50 ᐅᑭᐅᑦ ᐅᖓᑖᓄᑦ ᐆᒻᒪᖁᑎᓕᐅᕐᕕᐅᓯᒪᓕᕐᒪᑦ ᐃᒡᓗᕐᔪᐊᑉ 

ᐋᖅᑭᒃᓱᖅᑕᐅᓯᒪᓂᖓ 40-ᓄᑦ ᐅᑭᐅᓄᑦ ᓈᒻᒪᖕᓂᐊᕐᓂᕋᖅᑕᐅᓯᒪᓚᐅᖅᑎᓪᓗᒍ. QEC-ᑯᑦ ᐅᖃᖅᓯᒪᕗᑦ 

ᕿᑭᖅᑕᕐᔪᐊᕐᒥ ᐆᒻᒪᖁᑎᓕᐅᕐᕕᐅᔪᖅ, ᓴᓇᔭᐅᓚᐅᖅᓯᒪᔪᖅ 1960-ᐅᑎᓪᓗᒍ, ᐊᒥᓱᐃᑎᒍᑦ ᓈᒻᒪᖖᒋᓐᓂᖃᓕᕐᒪᑦ 

ᑐᕌᖓᔪᓄᑦ ᐱᑐᖃᐅᓗᐊᓕᕋᒥ ᒪᓕᒃᑕᐅᒋᐊᖃᓕᖅᑐᓂᒃ ᐃᒡᓗᕐᔪᐊᓕᐅᕐᓂᕐᒥ ᒪᓕᖖᒋᓐᓂᖃᓕᕐᒪᑦ ᐊᒻᒪᓗ QEC-ᑯᑦ 

ᑐᖖᒐᕝᕕᒃᓴᖁᑎᒋᔭᖏᓂᒃ ᒪᓕᒃᓯᒪᓇᓂ. ᑕᒪᒃᑯᐊ ᓈᒻᒪᖖᒋᓐᓂᕆᔭᖏᑦ ᓈᒻᒪᑦᓯᐊᖅᑎᑕᐅᔭᕆᐊᖃᕐᓂᖏ 

ᐃᖅᑲᓇᐃᔭᖅᑎᐅᔪᑦ ᓴᓇᕐᕈᑎᒋᔭᐅᔪᓪᓗ ᐅᓗᕆᐊᓇᖅᑐᒦᓕᖅᑎᑕᐅᒻᒪᑕ. QEC-ᑯᑦ ᐅᖃᓚᐅᖅᐳᑦ ᒪᓂᓚᐅᑎᖏᑦ, 

ᐊᐅᓚᑕᐅᔾᔪᑎᖏᑦ, ᐊᒻᒪᓗ ᑕᒪᕐᒥᒃ ᐊᐅᓚᑦᓯᕝᕕᒃᔪᐊᑉ (MCC) ᐊᐅᓚᑦᓯᔾᔪᑎᖏᑦ ᐊᔾᔨᐅᔫᖖᒋᓪᖢᑎᒃ ᓴᓇᔨᐅᕙᒃᑐᑦ 

ᓴᓇᐅᒐᓕᐅᖅᑎᐅᕙᒃᑐᓪᓘᓐᓃᑦ ᓴᓇᐅᒐᓕᐊᕆᕙᒐᐃᓐᓂᑦ, ᑕᒪᒃᑯᐊᓗ ᐱᔾᔪᑎᒋᓪᓗᒋᑦ ᐋᖅᑭᐅᒪᑎᑕᐅᓇᓱᒃᐸᓐᓂᖏᓐᓄᑦ 

ᐃᖢᐃᓗᑕᐅᓕᖃᑦᑕᕐᒪᑕ ᐊᒻᒪᓗ ᐆᒻᒪᖁᑎᓕᕆᔾᔪᑎᑦ ᐊᐅᓪᓛᖅᑎᑕᐅᔪᓐᓇᕆᐊᖃᕐᓂᖏᑦ ᐊᔪᕐᓇᖅᓯᕙᒃᖢᑎᒃ. 

ᑭᓯᐊᓂᓗ, ᐱᔾᔪᑕᐅᓗᐊᖅᑐᓂ ᐃᓱᒫᓘᑎᒋᔭᐅᓗᐊᕐᒪᑦ ᐃᒡᓗᕐᔪᐊᑉ ᑐᖖᒐᑦᓯᐊᕈᓐᓃᖅᐸᓪᓕᐊᖏᓐᓇᕐᓂᖓ ᐊᒻᒪᓗ 

ᐋᖅᑭᒃᑕᐅᓯᒪᕝᕕᐅᔪᑦ ᐋᖅᑭᐅᒪᑦᓯᐊᕈᓐᓃᖅᓯᒪᓂᖏᑦ ᑐᖖᒐᕝᕕᒃᓴᕆᔭᒥᓐᓄᑦ ᑕᐃᒪᓗ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᓴᓐᓂᖓᓕᖅᐸᓪᓕᐊᓕᕐᒪᑕ ᐊᒃᓱᕈᓗᐊᓕᖅᓯᒪᑎᑦᓯᓪᓗᑎᒃ ᐃᒡᓗᕐᔪᐊᕐᒥᒃ, ᓴᓇᕐᕈᑎᓂᒃ ᐊᒻᒪᓗ ᓱᑉᓗᐊᓗᐃᑦ 

ᐊᑦᑕᑕᕐᕕᖏᑎᒍᑦ. QEC-ᑯᑦ ᓇᓗᓇᐃᖅᓯᓚᐅᖅᐳᑦ ᓴᓇᕐᕈᑎᓕᕆᓂᐅᔪᑦ ᐊᒻᒪᓗ ᖁᓚᕐᓇᓕᖅᓯᒪᓂᖏᑦ ᓄᓇᐅᑉ 

ᖃᓄᐃᓐᓂᕆᔭᖓ ᐱᔾᔪᑎᖏᓪᓗᒍ ᐃᒡᓗᕐᔪᐊᖑᔪᑉ ᐃᓂᖓ ᓯᕗᓂᕐᒥ ᓈᒻᒪᒍᓐᓃᓪᓚᕆᒍᑎᒋᓂᐊᕐᒪᒋᑦ ᓄᑖᒥᒃ 

ᐆᒻᒪᖁᑎᓕᐅᕐᕕᐅᖅᓯᒪᓕᕆᐊᒥᒃ ᐃᓂᖓᓂ ᐃᓱᒪᓕᐅᕋᓱᒐᔭᖅᐸᑕ.  

 

QEC-ᑯᑦ ᓇᓗᓇᐃᖅᓯᓚᐅᖅᐳᑦ ᕼᐋᒻᓚᒃᑯᑦ ᓄᓇᐅᑉ ᐊᕙᑎᖓᓂᒃ ᓇᓗᓇᐃᖅᓯᓯᒪᓕᕐᒪᑕ ᐅᖓᓯᓐᓂᖃᖅᑐᒥᒃ 500-

ᒦᑕᓪᓗᐊᒥᒃ ᒫᓐᓇ ᐆᒻᒪᖁᑎᓕᐅᕐᕕᐅᔪᒥᑦ ᓴᓇᕝᕕᓕᕆᔨᓄᑦ ᐱᖁᑎᒋᔭᐅᔫᓂᖓᓂᒃ ᓄᑖᒥᒃ ᐆᒻᒪᖁᑎᓕᐅᕐᕕᒃᓴᐅᑉ 

ᐃᓂᒋᓕᕈᓐᓇᕐᓂᐊᖅᑕᖓᓂᒃ. QEC-ᑯᑦ ᐅᖃᓚᐅᖅᐳᑦ ᓯᕗᓪᓕᕐᒥᒃ ᑮᓇᐅᔭᖁᑎᒃᓴᖃᕆᐊᖃᕋᔭᕐᓂᕐᒥᓐᓄᑦ $7.7-

ᒥᓕᐊᓐᑖᓚᓂᒃ ᓄᑖᒥᒃ ᐆᒻᒪᖁᑎᓕᐅᕐᕕᒃᑖᕈᑎᒃᓴᓂᒃ ᐱᔭᕆᐊᖃᕋᔭᕋᒥᒃ ᒪᓕᒃᑎᑕᐅᓚᐅᕐᒪᑕ ᖃᓄᑎᒋ 

ᐊᑭᖃᕋᔭᕐᓂᕐᓄᑦ ᓇᓚᐅᑦᑖᕈᑎᓕᐊᖑᓯᒪᔪᓂᑦ ᐊᑐᐃᓐᓇᐅᑎᑕᐅᓚᐅᖅᓯᒪᔪᓄᑦ ᐅᖃᖅᑕᐅᓯᒪᔪᐅᕐᖢᑎᒃ ᖁᓕᐅᓕᖅᑐᑦ 

ᐅᑭᐅᑦ ᓈᓯᒪᓕᕐᑐᓂ; ᑕᐃᓐᓇᓗ ᓄᓇᐅᑉ ᐊᕙᑎᒋᔭᖓ ᓇᓗᓇᐃᖅᓯᒪᓚᐅᖅᑕᖓᑦ ᐱᔪᓐᓇᕈᓐᓃᕋᒥᔾᔪᒃ. ᑕᐃᒪᓕ 

ᓂᕆᐅᓐᓂᐅᔪᑦ ᐋᖅᑭᒋᐊᖅᑕᐅᓯᒪᓕᓚᐅᖅᐳᑦ ᐱᔭᕆᐊᖃᕐᓂᐊᓕᕋᒥᒃ $8.2-ᒥᓕᐊᓐᑖᓚᓂᒃ ᑕᑯᒃᓴᐅᑎᑕᐅᓯᒪᖁᓪᓗᒋᑦ 

ᐆᒻᒪᖁᑎᒃᓴᓂᒃ ᓯᐊᒻᒪᒃᑎᕆᕙᓪᓕᐊᓂᕐᓄᑦ ᐊᑦᑕᑕᖅᓯᒪᓕᕈᑎᒃᓴᓄᑦ ᓄᑖᒥ ᐆᒻᒪᖁᑎᓕᐅᕐᕕᒻᒥ. 

 

QEC-ᑯᑦ ᓇᓗᓇᐃᖅᓯᓚᐅᖅᐳᑦ ᓇᓚᐅᑦᓵᖅᑕᐅᓯᒪᓪᓗᓂ ᐊᑭᒋᓇᔭᖅᑕᖓᑕ $8.2-ᒥᓕᐊᓐᑖᓚᓂᒃ ᓄᑖᒥᒃ 

ᐆᒻᒪᖁᑎᒃᓴᓕᐅᕐᕕᓕᐅᕋᔭᕈᑎᒃ ᐃᓚᖃᕋᔭᕐᒪᑦ $0.3-ᒥᓕᐊᓐᑖᓚᓂᒃ ᐊᑭᐅᓇᔭᖅᑐᓄᑦ ᑐᕌᖓᓪᓗᑎᒃ 

ᐅᖁᖅᓴᐅᑎᒃᓴᖃᓕᖅᑎᑦᓯᓯᒪᓂᕐᒥᑦ. QEC-ᑯᑦ ᓇᓗᓇᐃᖅᓯᓚᐅᖅᐳᑦ ᓇᓚᐅᑦᓵᕈᑎᒋᓯᒪᔭᖏᑦ ᐊᑭᐅᓇᔭᖅᑐᓄᑦ 

ᑕᒻᒫᔭᖅᓯᒪᖖᒋᓐᓂᖃᕐᒪᑕ ᐃᓚᒋᐊᕈᑎᖃᕋᔭᕐᓂᒃᑯᑦ ᐅᕝᕙᓘᓐᓃᑦ ᐃᓚᖖᒐᐃᓯᒪᓐᓂᒃᑯᑦ 25 ᐳᕐᓴᓐᑎᓪᓗᐊᒥᒃ. 

ᓇᓚᐅᑦᓵᖅᑕᐅᓯᒪᓪᓗᑎᒃ ᐊᑭᐅᓇᔭᖅᑐᑦ $1.2-ᒥᓕᐊᓐᑖᓚᓂᒃ ᐃᓚᖃᕋᔭᕐᒪᑕ ᐃᓚᒋᐊᕈᑎᒃᓴᓂᒃ ᐱᖓᓱᓂᒃ 

ᐅᐊᔭᐅᑎᓂᒃ ᐊᓂᐊᑎᑦᓯᔪᓐᓇᕋᔭᖅᑐᓂᒃ 2800 ᑭᓗᐊᕗᐊᑦᓂᒃ (kW). ᐃᓱᒪᓕᐅᕈᑎᐅᓯᒪᔪᑦ ᐱᓕᕆᐊᖃᓕᖁᔨᓪᓗᑎᒃ 

ᓄᑖᒥᒃ ᐆᒻᒪᖁᑎᒃᓴᓕᐅᕐᕕᒃᓴᒥᒃ ᐱᒋᐊᖅᑕᐅᓇᔭᕐᒪᑦ ᑭᖑᓪᓕᕐᓂ ᑕᖅᑭᖏᓂ ᐅᑭᐅᖓᑕ 2013/14.  

3.0 ᐱᓕᕆᐊᖑᕙᓪᓕᐊᓂᖓ  
 

3.1 ᐊᖏᓂᖅᓴᐅᔫᓂᕋᖅᑕᐅᕙᓐᓂᖏᑦ ᒥᑭᓂᖅᓴᐅᔫᓂᕋᖅᑕᐅᕙᓐᓂᖏᓪᓘᓐᓃᑦ ᑐᒃᓯᕋᐅᑎᐅᓯᒪᔪᑦ  

 

ᒪᓕᓪᓗᒋᑦ URRC-ᑯᑦ ᒪᓕᒐᕐᔪᐊᖁᑎᖏᑦ, ᑎᓕᔭᐅᓯᒪᓂᖃᕐᒪᑕ ᑭᓯᒥᑐᐊᖑᓗᑎᒃ URRC-ᑯᑦ ᖃᖓᑐᐃᓐᓇᖅ, URRC-

ᑯᑦ ᐃᓱᒪᓕᐅᖅᑎᐅᖃᑦᑕᕐᓂᐊᕐᒪᑕ ᑐᒃᓯᕋᐅᑎᒋᔭᐅᓯᒪᔪᑦ ᒥᑭᓂᖅᓴᐅᔫᒻᒪᖔᑕ ᐊᖏᓂᖅᓴᐅᔫᒻᒪᖔᑕᓘᓐᓃᑦ 

ᐃᓱᒪᓕᐅᕈᑎᓕᐅᕋᓱᓐᓂᕐᒥᓐᓂ ᖃᓄᖅ ᐊᑯᓂᐅᑎᒋᔪᒥᒃ ᐱᓕᕆᐊᖃᕆᐊᖃᕋᔭᕐᓂᕐᒧᑦ ᑐᒃᓯᕋᐅᑎᐅᓯᒪᔪᓄᑦ. URRC-ᑯᑦ 

ᐃᓱᒪᓕᐅᖅᓯᒪᓕᓚᐅᕐᒪᑕ ᐱᔾᔪᑕᐅᓪᓗᑎᒃ ᑐᒃᓯᕋᐅᑎᐅᓯᒪᔪᑦ ᒥᑭᓂᖅᓴᐅᔫᓂᖏᓐᓂᒃ ᑐᒃᓯᕋᐅᑎᐅᓯᒪᔪᑦ.  

 

3.2 ᐃᓄᐃᑦ ᑭᒃᑯᑐᐃᓐᓇᑦ ᖃᐅᔨᒋᐊᕐᕕᐅᕙᓐᓂᖏᓐᓄᑦ ᐱᓕᕆᐊᖅ 

 

URRC-ᑯᑦ ᑐᒃᓯᕋᐅᑎᒋᓯᒪᔭᒥᓐᓂᒃ ᑐᓴᒐᒃᓴᓄᑦ ᓴᖅᑭᔮᖅᑎᑦᓯᓯᒪᓕᓚᐅᕐᒪᑕ ᑕᑯᒃᓴᐅᔪᑦᓴᐅᕙᑦᑐᓄᑦ ᓄᓇᕗᒥᐅᓕᒫᓄᑦ 

ᑕᖅᑭᖓ ᐊᐃᐱᕆ 2011 ᐊᑐᖅᑎᓪᓗᒍ. ᑭᖖᒐᕐᓂ ᒪᐃᔪᕐᒋᔭᐅᔪᖅ ᑐᓴᖅᑎᑕᐅᓕᓚᐅᖅᑐᓂ ᑎᑎᖅᑲᑎᒍ ᐅᓪᓗᖓᓂ 

ᒫᔾᔨ 24, 2011 ᑐᒃᓯᕋᐅᑎᓕᕆᔪᓂᒃ. 

 

URRC-ᑯᑦ ᑭᒃᑯᑐᐃᓐᓇᓂᒃ ᐃᓄᓐᓂᒃ ᑎᑎᕋᖅᑕᐅᓯᒪᔪᑎᒍᑦ ᐅᖃᐅᓯᒃᓴᒥᓐᓂᒃ ᓴᖅᑮᔪᓐᓇᖅᑎᑦᓯᓯᒪᓚᐅᕆᕗᑦ 

ᐃᓱᒪᒋᑦᓯᐊᕋᓱᒃᑐᒍ ᐊᑭᑐᔫᑎᐅᓪᓗᓂ ᐱᓕᕆᐊᖃᕈᒪᓂᕐᒧᑦ ᐱᓕᕆᐊᖃᕈᓐᓇᐅᓂᒃ ᑐᒃᓯᕋᐅᑎᐅᓯᒪᔪᓄᑦ ᑎᑭᓪᖢᒍ ᒪᐃ 

6, 2011-ᒧᑦ. ᑎᑎᖅᑲᑎᒍᑦ ᐅᖃᐅᓯᑦᓴᓂᒃ ᑐᓂᔭᐅᓯᒪᔪᓂᓪᓘᓐᓃᑦ ᐱᓯᒪᓕᓚᐅᖖᒋᓚᑦ ᐃᓄᓐᓂᑦ ᐅᕝᕙᓘᓐᓃᑦ 

ᐊᓯᖏᓂᑦ ᐱᓕᕆᐊᖃᖅᑎᐅᔪᓂᑦ ᐃᓱᒪᒋᓪᓗᒋᑦ ᑐᒃᓯᕋᐅᑎᐅᓯᒪᓕᓚᐅᖅᑐᑦ ᐃᓱᓕᕝᕕᒃᓴᖓᓄᑦ ᑎᑭᑦᑐᒋᑦ.  

 

QEC-ᑯᑦ ᑐᓴᒐᒃᓴᓂᒃ ᑐᒃᓯᕋᐅᑎᐅᓯᒪᔪᓂᒃ URRC-ᑯᓐᓂᑦ ᐊᐃᐱᕆ 21, 2011-ᒥ ᓴᖅᑮᓯᒪᓕᓚᐅᖅᐳᑦ. 

4.0 ᑐᒃᓯᕋᐳᑎᑦ ᕿᒥᕐᕈᔭᐅᓂᖏᑦ  

 

4.1 ᓴᓇᔭᐅᓯᒪᓕᕆᐊᖃᕐᓂᖓᓄᑦ  

 

URRC-ᑯᑦ ᐅᔾᔨᕈᓱᒻᒪᑕ ᕿᑭᖅᑕᕐᔪᐊᕐᒥ ᐆᒻᒪᖁᑎᓕᕆᕝᕕᐅᑉ ᐋᖅᑭᒃᓱᖅᑕᐅᓯᒪᓂᖓᑕ ᓇᐸᔪᓐᓇᕐᓂᖓ 

ᐃᓱᓕᓯᒪᓕᕋᔭᕐᒪᑦ 40-ᓂᒃ ᐅᑭᐅᓄᑦ ᑎᑭᓪᓗᓂ 2013/14 ᐊᕐᕌᒍᒐᓂ. ᐊᒻᒪᓗ, ᐱᑕᖃᖅᑎᑦᓯᔪᓐᓇᕐᓂᖓ 

ᖁᕝᕙᓯᒃᓯᓯᒪᓕᑲᐅᑎᒋᔭᕆᐊᖃᖅᑐᓂ ᐱᑕᖃᖅᑎᑦᓯᕙᓐᓂᐊᕈᓂ ᖁᓚᕐᓇᖖᒋᓪᓗᑎᒃ ᑕᐃᒪᐅᑎᑕᐅᕙᒋᐊᖃᖅᑐᓄᑦ. 

 

URRC-ᑯᑦ ᐃᓱᒪᓂᖃᓕᓚᐅᖅᐳᑦ ᓄᑕᐅᓕᕆᐊᖅᑎᑦᓯᓇᔭᖅᐸᑕ ᒫᓐᓇᐅᔪᒥ ᐱᑕᖃᓕᖅᑎᑦᓯᕙᓪᓕᐊᓯᒪᒋᐊᖃᕐᓂᐅᔪᑦ 

ᐱᔾᔪᑎᒋᓗᒋᑦ ᐊᖏᓪᓕᕙᓪᓕᐊᑎᑦᓯᓯᒪᓂᖏ ᒫᓐᓇᐅᔪᖅ ᐆᒻᒪᖁᑎᒃᓴᓕᐅᕐᕕᒻᒥ ᑮᓇᐅᔭᑎᒍᑦ ᐊᑐᕐᓂᖃᕋᔭᖖᒋᒻᒪᑦ. 

QEC-ᑯᑦ ᓇᓗᓇᐃᖅᓯᓕᓚᐅᖅᐳᑦ ᓴᓇᕐᕈᑎᓕᕆᓂᕐᒧᑦ ᖃᓄᐃᓐᓂᐅᔪᑦ ᐊᒻᒪᓗ ᖁᓚᕐᓇᓕᖅᓯᒪᔾᔪᑎᐅᔪᑦ 

ᐱᔾᔪᑎᖃᖅᑎᓪᓗᒋᑦ ᓄᓇᐅᑉ ᖃᓄᐃᓕᖅᓯᒪᓂᖓᓄᑦ ᒫᓐᓇᐅᔪᖅ ᐆᒻᒪᖁᑎᓕᐅᕐᕕᐅᔪᑉ ᐃᓂᒋᔭᖓ ᓯᕗᓂᕐᒥ 

ᓴᓇᕝᕕᐅᔪᓐᓇᔾᔮᖖᒋᒻᒪᑦ ᓄᑖᒥᒃ ᐆᒻᒪᖁᑎᓕᐅᕐᕕᒻᒥᒃ. QEC-ᑯᑦ ᓇᓗᓇᐃᖅᓯᓚᐅᖅᐳᑦ ᓄᑕᐅᓕᕆᐊᖅᑎᑦᓯᓇᔭᕐᓂᖅ 

ᐃᓂᒋᔭᐅᔪᒥ ᒫᓐᓇ ᐆᒻᒪᖁᑎᒃᓴᖃᖅᑎᑦᓰᓐᓇᕋᓱᓪᓗᑎᒃᓗ ᓄᓇᓕᐅᔪᒧᑦ ᐃᖢᐃᓗᑕᖃᓕᕈᑕᐅᓂᐊᕐᒪᑕ. 

 

ᐃᓱᒪᒃᓴᖅᓯᐅᕈᑎᒋᓚᐅᖅᑐᓂᔾᔪᒃ ᓴᒃᑯᑕᐅᓯᒪᔪᑦ, ᐊᒻᒪᓗ ᖃᐅᔨᒋᐊᖅᓯᒪᓕᕋᒥᔾᔪᒃ ᓴᖅᑭᑕᐅᓚᐅᖅᑐᑦ QEC-ᑯᓐᓂᑦ, 

URRC-ᑯᑦ ᐃᓱᒪᓕᕐᒪᑕ ᓈᒻᒪᒃᑐᓂᒃ ᓇᓗᓇᐃᖅᓯᕝᕕᐅᓯᒪᓕᓚᐅᕐᓂᕐᒥᓐᓂᑦ ᓄᑖᒥᒃ ᐆᒻᒪᖁᑎᓕᐅᕐᕕᒻᒥᒃ 

ᓴᓇᓯᒪᓕᕆᐊᖃᕐᓂᐊᕐᓂᖏᓐᓂᒃ, ᐊᓯᐊᓂ ᓄᓇᒥ, ᕿᑭᖅᑕᕐᔪᐊᑉ ᓄᓇᓕᖓᓂ, ᐊᕐᕌᒍᖓ 2013/14 ᐊᑐᓕᖅᐸᑦ. 

 

4.2 ᑮᓇᐅᔭᖁᑎᖃᖅᑎᑕᐅᔪᓐᓇᕐᓂᖏᑦ ᐱᓕᕆᐊᖑᔪᒪᔪᑦ ᐱᔭᕇᖅᑕᐅᓯᒪᓕᖁᓪᓗᒋᑦ  

 

ᐱᓕᕆᐊᖑᔪᒪᔪᑉ ᐱᓕᕆᐊᖑᓂᒃᓴᖓᑕ ᓈᒻᒪᒋᔭᐅᓯᒪᓂᖓ ᐊᒻᒪᓗ ᓴᓇᔭᐅᓇᔭᕐᓂᖓᑕ ᖃᖓᐅᓕᖅᐸᑦ 

ᐊᑕᐅᑦᓯᒃᑰᖃᑎᖃᖅᑰᔨᕗᑦ ᐱᖓᓱᐃᖑᔪᓄᑦ ᐱᓕᕆᐊᖑᓂᐊᖅᑐᓄᑦ (ᐆᒻᒪᖁᑎᒃᓴᓕᐅᕐᓃᑦ ᑭᖖᒐᕐᓂ, ᑕᓗᕐᔪᐊᓂ 

ᐊᒻᒪᓗ ᕿᑭᖅᑕᕐᔪᐊᕐᒥ) ᐊᒻᒪᓗ ᒪᕐᕈᐃᖑᔪᓐᓂᒃ ᐃᖃᓗᓐᓂ ᐱᓕᕆᐊᖑᔪᓄᑦ (ᐃᖃᓗᓐᓂ ᐆᒻᒪᖁᑎᒃᓴᓕᐅᕐᕕᐅᑉ 

ᓄᑕᐅᓕᕆᐊᖅᑎᑕᐅᓂᖓᑕ ᐊᒻᒪᓗ 25 kV-ᓂᒃ ᓄᑕᐅᓕᕆᐊᖅᑎᑦᓯᓂᐅᔪᑉ) ᐱᓕᕆᐊᖑᓕᕈᒪᔫᑉ 

ᓈᒻᒪᒋᔭᐅᖅᑳᓚᐅᖅᑐᑉ URRC-ᑯᓐᓂᑦ. QEC-ᑯᑦ ᐊᐱᖅᓱᖅᑕᐅᓚᐅᕐᒪᑕ ᑯᐊᐳᕇᓴᒃᑯᑦ ᑮᓇᐅᔭᖁᑎᖃᕐᓂᐊᕋᓗᐊᕐᒪᖔᑕ 

ᐊᐅᓚᑦᓯᔾᔪᑎᒃᓴᐅᔭᕆᐊᖃᕐᓂᐊᖅᑐᓂᒃ ᐊᐅᓚᑦᓯᓂᕐᓗᑎᒃ ᑕᒪᐃᓂᒃ ᐱᓕᕆᐊᖑᔪᓂᒃ ᐱᔭᕇᖅᑕᐅᓯᒪᓕᖁᓪᓗᒋᑦ 

ᐊᑭᑐᓗᐊᓕᖖᒋᓪᓗᑎᒃ, ᑭᖑᕙᖖᒋᓪᓗᑎᒃ ᐊᒻᒪᓗ ᒪᓕᑦᓯᐊᖅᑑᑎᑕᐅᓗᑎᒃ ᖃᓄᐃᑦᓴᕆᐊᖃᕐᓂᕆᔭᖏᑎᒍᑦ.  

 

QEC-ᑯᑦ ᐊᐱᖅᑯᑎᐅᔪᒧᑦ ᐃᒪᓐᓇ ᑭᐅᓂᖃᓚᐅᖅᐳᑦ:  

QEC-ᑯᑦ ᐊᑐᕐᓂᐊᕐᒪᑕ ᑯᐊᐳᕇᓴᒃᑯᑦ ᑮᓇᐅᔭᖁᑎᒋᔭᖏᓂᒃ ᐊᒻᒪᓗ ᓴᓇᔨᒻᒪᕆᐅᔪᓄᑦ ᖃᐅᔨᒪᔨᐅᔪᓂᒃ 

ᐱᓕᕆᐊᖃᖅᑎᐅᓂᐊᕐᓗᑎᒃ ᓴᓇᓂᕐᓄᑦ ᓄᑖᓂᒃ ᐆᒻᒪᖁᑎᓕᕆᕝᕕᓐᓂᒃ ᑭᖖᒐᕐᓂ, ᑕᓗᕐᔪᐊᓂ ᐊᒻᒪᓗ 

ᕿᑭᖅᑕᕐᔪᐊᕐᒥ. ᐆᒻᒪᖁᑎᒃᓴᓕᐅᕐᕕᐅᑉ ᐃᓚᖓᓂ ᐱᓕᕆᐊᖑᔪᖅ (ᐃᖃᓗᓐᓂ ᐆᒻᒪᖁᑎᒃᓴᓕᐅᕐᕕᐅᔪᒧᑦ 

ᐊᑕᔪᖅ) ᐱᔭᕇᖅᑕᐅᓯᒪᓕᕐᓂᐊᕐᒪᑦ 2011-ᒥ ᑕᐃᒪᓕ ᓇᓗᓇᐃᑦᑐᒃᑯᑦ ᐃᖢᐃᓗᑕᐅᔪᖃᓕᕐᓂᐊᖖᒋᒻᒪᑕ 

ᐱᓕᕆᐊᖑᔪᓂ ᐃᖃᓗᐃᑦ ᐆᒻᒪᖁᑎᒃᓴᓕᕆᕝᕕᐊᓂ. ᐃᖃᓗᓐᓂ ᐱᑕᖃᓕᖅᑎᑦᓯᔾᔪᑎᐅᔪᑦ 

ᓄᑕᐅᓕᕆᐊᖅᑎᑕᐅᓂᖏᓄᑦ ᐱᓕᕆᐊᖑᔪᖅ ᐱᔭᕇᖅᑕᐅᓯᒪᓕᕐᓂᐊᕐᒪᑦ ᓯᑦᑎᐱᕆ 2012-ᒥ.  

 

ᓯᕗᓪᓕᖅᐸᐅᑎᑕᒃᓴᐅᖅᑳᓚᐅᖅᑐᑦ ᐱᓕᕆᐊᒃᓴᐃᑦ ᐃᓚᖃᕐᒪᑕ ᐃᖃᓗᓐᓂ ᐆᒻᒪᖁᑎᓕᕆᕝᕕᐅᔪᒧᑦ ᐱᓕᕆᐊᑉ 

ᐱᔭᕇᖅᑕᐅᓯᒪᓕᕐᓂᒃᓴᖓᑕ ᐊᒻᒪᓗ ᐃᐱᕆᒃᑎᑕᒃᓴᓕᐊᖑᓯᒪᓪᓗᓂ ᐃᒡᓗᕐᔪᐊᓕᐅᖅᓯᒪᓕᕐᓂᒃᓴᐅᑉ 

ᕿᑭᖅᑕᕐᔪᐊᕐᒥ ᐆᒻᒪᖁᑎᒃᓴᓕᕆᕝᕕᒻᒥᒃ. ᐃᓱᒪᓂᖃᖅᐳᑦ ᑕᐃᒪᓐᓇᐃᑦᑐᓂᒃ QEC-ᑯᑦ ᓯᕗᓂᐅᓂᐊᖅᑐᒥ 

ᐆᒻᒪᖁᑎᓕᕆᕝᕕᓐᓂᒃ ᐋᖅᑭᒃᓯᓯᒪᖃᑦᑕᓕᕐᓂᐊᕋᒥᒃ. ᐃᐱᕆᒃᑎᑕᐅᑐᐃᓐᓇᕆᐊᓕᒃ ᐆᒻᒪᖁᑎᒃᓴᓕᕆᕝᕕᒃ 

ᓴᓇᔭᐅᓂᐊᖅᐳᖅ ᐊᒻᒪᓗ ᖃᐅᔨᒋᐊᖅᑕᐅᓗᓂ ᓴᓇᔭᐅᕙᓪᓕᐊᕝᕕᖓᓂ ᐊᒻᒪᓗ ᐊᐅᓪᓚᖅᑎᑕᐅᓗᓂ 

ᑕᒃᐸᐅᖓ ᐊᕕᒃᑐᖅᓯᒪᔫᓗᒍ ᑎᑭᓯᒪᓕᖅᐸᑕ ᓴᓇᔭᐅᓕᕈᒫᕐᓗᓂ. ᑕᒪᓐᓇ ᐱᓚᕿᔾᔪᑎᐅᓂᐊᕐᒪᑦ 

ᐅᓗᕆᐊᓇᖅᓯᓯᒪᓕᕈᓐᓇᖅᑐᓂᒃ ᑐᕌᖓᑎᓪᓗᒋᑦ ᐃᐱᕆᒃᑎᑕᒃᓴᐅᓪᓗᑎᒃ ᓴᓇᕙᓐᓂᐅᔪᓂᒃ 

ᐃᓄᒋᐊᖖᒋᑦᑑᓪᓗᑎᒃ ᐅᖓᓯᒃᑐᓂᕐᒥᐅᑦ ᓄᓇᓕᒋᔭᖏᓂ. 

 

ᑭᖖᒐᕐᓂ ᐊᒻᒪᓗ ᑕᓗᕐᔪᐊᓂ ᐆᒻᒪᖁᑎᓕᕆᕝᕖᑦ ᖃᓄᐃᑦᑑᓂᐊᕐᓂᖏᑕ ᐋᖅᑭᒃᓱᖅᑕᐅᓯᒪᓂᐊᖅᐳᑦ 

ᖃᒪᓂ'ᑐᐊᕐᒥ ᐆᒻᒪᖁᑎᒃᓴᓕᕆᕝᕕᐅᔪᖅ ᐃᔾᔪᐊᕐᓗᒍ. ᐊᑐᕐᓗᑎᒃ ᖃᓄᐃᑦᑑᓂᕆᓂᐊᖅᑕᖓᓂᒃ 

ᐋᖅᑭᒃᓱᖅᑕᐅᓯᒪᔪᒥᒃ ᓇᓗᓇᐃᖅᑕᐅᓯᒪᔪᓂᒃᓗ ᓈᒻᒪᒃᑑᓂᖏᓐᓄᑦ ᓄᖑᑎᑦᓯᔾᔪᑕᐅᓂᐊᕐᒪᑕ ᐃᓚᖏᓂᒃ 

ᐊᑭᑐᓂᐅᕙᒃᑐᓂᒃ ᐊᒻᒪᓗ ᐅᓗᕆᐊᓇᖅᑑᓂᐅᕙᒃᑐᓂᒃ ᐱᔾᔪᑎᖃᖅᑎᓪᓗᒋᑦ ᓄᑖᖑᓪᓗᑎᒃ 

ᐆᒻᒪᖁᑎᓕᕆᕝᕕᒃᓴᓕᐅᖅᐸᓐᓂᕐᓂ." [URRC QEC 2d)]  

 

URRC-ᑯᑦ ᐃᓱᒪᒋᔭᖃᕐᒪᑕ ᖃᓄᑐᐃᓐᓇᖅ ᑭᖑᕙᖅᑎᑦᓯᓂᐅᔪᑦ ᓴᓇᓂᐅᔪᓂᒃ ᐱᔾᔪᑎᖏᓪᓗᒋᑦ ᑮᓇᐅᔭᐃᑦ 

ᑭᒡᓕᖃᖅᑎᑕᐅᓯᒪᓂᖏᓐᓂᑦ ᐊᒃᑐᐃᓂᖃᖅᐸᒻᒪᑕ ᐱᔭᕇᖅᑕᐅᓯᒪᓕᕐᓂᒃᓴᖏᓄᑦ ᐊᑭᒋᔭᐅᕙᑦᑐᓄᑦ ᐱᓕᕆᐊᖑᔪᑦ. 

URRC-ᑯᑦ ᓂᕆᐅᒋᔭᖃᕐᒪᑕ QEC-ᑯᑦ ᐸᕐᓇᐅᑎᓕᐅᖅᐸᓐᓂᐊᕐᓂᖏᓂᒃ ᐱᓕᕆᐊᖑᔪᑦᓴᓄᑦ 

ᐅᓗᕆᐊᓇᓕᕈᑎᐅᔪᓐᓇᖅᑐᑎᒃ ᐊᑭᐅᓇᔭᖅᑐᑦ ᖄᖏᐅᑎᓯᒪᓕᖅᑎᑦᓯᓇᔭᕐᓂᖏᓂᒃ ᑮᓇᐅᔭᖁᑎᒃᓴᕆᔭᐅᔪᑦ 

ᑭᒡᓕᖃᓕᖅᑎᑕᐅᓯᒪᓕᑐᐃᓐᓇᕆᐊᖃᕐᓂᐅᔪᓂᑦ. ᐱᓕᕆᐊᖑᔪᑉ ᐊᑭᓪᓚᑦᑖᕆᓇᔭᖅᑕᖓᓄᑦ ᕿᑭᖅᑕᕐᔪᐊᕐᒥ 

ᓯᓚᑐᑦᓯᐊᕋᓱᒃᓗᑎᒃ ᖃᐅᔨᒋᐊᖅᑕᐅᓂᖃᕈᒫᕐᒪᑦ ᐱᓕᕆᐊᖑᓕᕈᒪᔪᖅ ᓴᖅᑭᑕᐅᒃᐸᑦ ᐃᓚᐅᖃᑕᐅᓕᖁᔭᐅᓗᓂ 

ᖁᑦᓯᖕᓂᐅᔭᕆᐊᖃᕐᓂᕐᓄᑦ ᑮᓇᐅᔭᑎᒍᑦ.   

 

4.3 ᐊᑭᑐᓂᐅᔪᑦ ᐊᒃᑐᐃᓯᒪᕙᓐᓂᖏᑦ  

 

QEC-ᑯᑦ ᐊᒥᓱᖖᒍᕆᐊᖅᑎᑦᓯᓯᒪᓕᓚᐅᕐᒪᑕ ᑲᑎᓪᖢᒋᑦ ᐊᒃᑐᐃᓂᖃᕋᔭᕐᓂᖏᓄᑦ ᖁᑦᓯᖕᓂᐅᔪᑦ ᐃᖃᓗᓐᓂ 

ᐆᒻᒪᖁᑎᒃᓴᓕᕆᕝᕕᐅᑉ ᓄᑕᐅᓕᕆᐊᖅᑎᑕᐅᓂᖓᓄᑦ, ᑭᖖᒐᕐᓂ, ᑕᓗᕐᔪᐊᓂ ᐊᒻᒪᓗ ᕿᑭᖅᑕᕐᔪᐊᕐᒥ 

ᐆᒻᒪᖁᑎᒃᓴᓕᕆᕝᕕᓐᓂᒃ ᓴᓇᓂᕐᒧᑦ, ᐊᑐᓂ ᐅᑭᐅᖏᓂ 2012/13, 2013/14, 2014/15 ᐊᒻᒪᓗ 2015/16. QEC-

ᑯᑦ ᖃᐅᔨᓴᖅᓯᒪᔾᔪᑎᖏᑦ ᓇᓗᓇᐃᖅᓯᓯᒪᒻᒪᑕ ᒪᑯᓂᖓ ᓇᓚᐅᑦᓵᖅᑕᐅᓯᒪᓪᓗᑎᒃ ᐅᑎᖅᑐᒃᓴᖁᑎᖃᕆᐊᖃᕐᓂᐊᕐᓂᕐᒧᑦ 

ᐊᒃᑐᐃᓂᖃᑐᐃᓐᓇᕆᐊᖃᖅᑎᓪᓗᒋᑦ ᖁᓛᓂ ᑖᒃᑯᐊ ᐱᓕᕆᐊᖑᔪᒪᔪᓄᑦ ᐃᓱᒪᒋᖃᓯᐅᑎᓗᒋᑦ 2010/11-ᒥ 

ᖃᐅᔨᒋᐊᕐᓂᐅᓪᓗᓂ ᐅᑭᐅᖑᓂᐊᖅᑐᒧᑦ ᐅᑎᖅᑐᒃᓴᖁᑎᖃᕆᐊᖃᕐᓂᐊᕐᓂᕐᒥᓐᓂᒃ:  

 0.7 ᐳᕐᓴᓐᑎᒥᒃ ᖁᕝᕙᓯᒃᓯᒋᐊᕐᓂᖃᕐᓗᑎᒃ 2010/11-ᐅᑉ 2012/13-ᖑᓕᖅᐸᑦ;  

 4.3 ᐳᕐᓴᓐᑎᒥᒃ ᕙᓯᒃᓯᒋᐊᕐᓂᖃᕐᓗᑎᒃ 2010/11-ᐅᑉ 2013/14-ᒥ;  

 7.1 ᐳᕐᓴᓐᑎᒥᒃ ᖁᕝᕙᓯᒃᓯᒋᐊᕐᓂᖃᕐᓗᑎᒃ 2010/11-ᐅᑉ 2014/15-ᒥ; ᐊᒻᒪᓗ  

 6.9 ᐳᕐᓴᓐᑎᒥᒃ ᖁᕝᕙᓯᒃᓯᒋᐊᕐᓂᖃᕐᓗᑎᒃ 2010/11-ᐅᑉ 2015/16-ᒥ.   

 

QEC-ᑯᑦ ᐅᖃᖅᓯᒪᕗᑦ ᐊᑭᖏᓂᑦ ᐊᒃᑐᐃᓯᒪᓂᐅᔪᑦ ᐃᓚᖏᓐᓄᑦ ᐆᒻᒪᖁᑎᖃᖅᑎᑕᐅᕙᒃᑐᓄᑦ ᓄᓇᓕᐅᔪᓄᓪᓗ 

ᑐᖖᒐᕝᕕᖃᖅᑎᑕᐅᕙᓐᓂᐊᕐᒪᑕ ᐊᓯᖏᓄᑦ ᐱᔾᔪᑕᐅᖃᑕᐅᓯᒪᔪᓄᑦ ᐃᓚᖃᕐᓗᒋᑦ ᐊᑭᒋᕙᒃᑕᖏᓄᑦ 

ᐱᑕᖃᖅᑎᑦᓯᖃᑦᑕᕐᓂᕐᒧᑦ ᖃᐅᔨᓴᕐᓂᐅᓚᐅᖅᑐᓄᑦ ᐊᒻᒪᓗ ᖁᑦᓯᖕᓂᐅᓂᐊᕐᓂᖏᑕ ᐋᖅᑭᒃᓱᖅᑕᐅᓯᒪᓂᖏᓐᓄᑦ. QEC-

ᑯᑦ ᑐᓂᓯᓯᒪᒻᒪᑕ, ᐊᑭᐅᔪᑦ ᖁᑦᓯᖕᓂᕆᔭᖏᓂᑦ ᐊᒃᑐᖅᑕᐅᓯᒪᓂᐅᔪᑦ ᑐᕌᖓᑎᓪᓗᒋᑦ ᐊᖏᔫᑎᐅᓪᓗᑎᒃ 

ᐱᓕᕆᐊᖑᔪᓄᑦ ᐃᖢᐃᓗᑕᐅᓖᓐᓇᖃᑦᑕᕐᒪᑕ ᐊᓯᔾᔨᖅᑕᐅᔪᓐᓇᕋᑎᒃ ᓄᓇᓕᐅᔪᓂᑦ ᖁᑦᓯᖕᓂᐅᑎᑕᐅᖁᔭᐅᓯᒪᓪᓗᑎᒃ 

ᐋᖅᑭᒃᑕᐅᕙᒃᑐᓂ. ᑕᒪᓐᓇ ᐱᓕᕆᐊᖑᓕᕐᓂᐊᖅᐸᑦ, QEC-ᑯᑦ ᓇᓗᓇᐃᖅᓯᓚᐅᖅᐳᑦ ᐊᔾᔨᒌᖖᒋᐅᖅᑐᓂᒃ 

ᐱᓕᕆᐊᖑᖔᓕᕈᓐᓇᕐᕕᓐᓂᒃ ᖃᐅᔨᒋᐊᕐᓂᖃᕋᒥᒃ ᐃᓱᒪᒃᓴᖅᓯᐅᕈᑕᐅᓕᕈᒫᖅᑐᓂᒃ ᑯᐊᐳᕇᓴᒃᑯᑦ ᐱᓕᕆᐊᖃᕐᓂᖅ 2-

ᖓᓂᒃ ᐊᑭᖏᑕ ᖁᑦᓯᖕᓂᕆᔭᖏᓄᑦ ᐊᑐᓕᖅᑎᑦᓯᓯᒪᔾᔪᑎᐅᓇᔭᖅᑐᓂᒃ. QEC-ᑯᑦ ᐅᖃᖅᓯᒪᕗᑦ ᐊᕕᒃᑐᖅᓯᒪᓂᓕᒫᑉ 

ᐃᓗᐊᓂ ᐅᕝᕙᓘᓐᓃᑦ ᐊᔾᔨᒌᓕᖅᑎᑕᐅᒋᐊᖅᓯᒪᓗᑎᒃ ᖁᑦᓯᖕᓂᐅᓕᕋᔭᖅᑐᑦ ᓂᕆᐅᒋᔭᐅᒻᒪᑕ 

ᐃᓚᐅᓕᖅᑎᑕᐅᓯᒪᒋᐊᒃᓴᖏᑕ ᒪᓕᒃᑕᐅᖔᓕᕈᓐᓇᖅᑐᓂᒃ ᖃᐅᔨᓴᐃᓂᖃᖅᑎᓪᓗᒋᑦ.  

 

URRC-ᑯᑦ ᓂᕆᐅᕝᕕᖃᕐᒪᑕ QEC-ᑯᓐᓂᑦ ᐅᒻᒪᖁᑏᑦ ᐊᑭᒋᕙᒐᔭᖅᑕᖏᓄᑦ ᐃᓱᒪᓕᐅᕈᑎᓕᐊᕆᓯᒪᔭᒥᓐᓂᒃ 

ᖃᓄᐃᓕᖅᑎᑦᓯᓇᔭᕐᓗᑎᒃ ᐊᒃᑐᐃᓯᒪᓂᕆᔭᖏᓂᒃ ᐊᑭᑦᑐᕆᐊᕈᑎᐅᔪᑦ ᐱᔾᔪᑎᒋᓪᓗᒋᑦ ᐊᖏᔫᑎᐅᓪᓗᑎᒃ 

ᐱᓕᕆᐊᖑᓕᕈᒪᓪᓗᑎᒃ ᐸᕐᓇᐅᑎᒋᔭᐅᓯᒪᔪᑦ ᐃᖃᓗᓐᓂ, ᑭᖖᒐᕐᓂ, ᑕᓗᕐᔪᐊᒥ ᐊᒻᒪᓗ ᕿᑭᖅᑕᕐᔪᐊᕐᒥ 

ᑐᖖᒐᕝᕕᖃᖅᑎᑕᐅᓯᒪᓗᑎᒃ ᐊᑐᓂ ᐊᑭᖏᑕ ᖁᑦᓯᓐᓂᕆᓇᔭᖅᑕᖏᓄᑦ ᒪᓕᒃᑕᐅᓕᕈᓐᓇᖅᑐᖁᑎᐅᔪᓄᑦ, ᐃᓚᖃᕐᓗᒋᑦ 

ᓄᓇᓕᐅᔪᒥ ᐊᑭᖏᓄᑦ ᐋᖅᑭᒃᑕᐅᓯᒪᓕᕈᓐᓇᖅᑐᓄᑦ, ᐃᓚᐅᑎᑕᐅᓯᒪᓗᑎᒃ 2010/11-ᒥ ᐱᓕᕆᐊᖃᕐᓂᖅ 2-ᖓᓂ 

ᐊᑭᖏᑕ ᑯᑦᓯᖕᓂᕆᓂᐊᖅᑕᖏᓄᑦ ᑐᒃᓯᕋᐅᑎᒥᓐᓂᒃ ᑐᓂᓯᓯᒪᓕᕐᓂᕐᓄᑦ (GRA).  

 

4.4 ᐊᑐᓕᕈᓐᓃᖅᑎᑦᓯᕙᓪᓕᐊᓂᖅ  

 

QEC-ᑯᑦ ᓇᓗᓇᐃᔭᐃᓚᐅᖅᐳᑦ ᖃᑯᒍ ᐱᓕᕆᐊᖑᓂᒃᓴᖏᓂᒃ ᐅᕝᕙᓘᓐᓃᑦ ᓇᓚᐅᑦᑖᕈᑎᓂᒃ ᑐᕌᖓᑎᓪᓗᒋᑦ ᓯᕗᓂᕐᒥ 

ᐊᑐᕈᓐᓃᖅᑎᑦᓯᕙᓪᓕᐊᓕᕈᒫᕐᓂᕐᒧᑦ ᐊᑭᑐᓂᐅᓇᔭᖅᑐᓂᒃ ᐋᖅᑭᒃᓱᐃᓯᒪᓕᕈᓐᓇᓚᐅᖖᒋᓐᓇᒥᒃ ᐱᔾᔪᑎᒋᓗᒋᑦ 

ᐆᒻᒪᖁᑎᓕᕆᕝᕕᑐᖃᐃᑦ ᐊᑐᕈᓐᓃᖅᑎᑕᐅᕙᓪᓕᐊᓂᒃᓴᖏᓄᑦ.   

 

URRC-ᑯᑦ ᐃᓱᒪᓂᖃᕐᒪᑕ ᓈᒻᒪᑦᓯᐊᖅᑐᒃᑯᑦ ᑭᖑᕙᖅᑎᑦᓯᑦᑕᐃᓕᓗᑎᒃᓗ ᓄᓇᐅᑉ ᐃᓕᖅᑯᓯᑐᖃᕆᓚᐅᖅᑕᖓᓄᑦ 

ᐅᑎᖅᑎᑦᓯᒋᐊᓕᕋᔭᕐᓂᖅ ᐊᒻᒪᓗ ᐊᕙᑎᐅᔪᒥᒃ ᓴᓗᒻᒪᖅᓴᐃᓯᒪᓕᕋᔭᕐᓂᖅ ᒪᓕᒡᓗᑎᒃ ᐊᑐᓕᖅᑎᑕᐅᔪᓐᓇᕐᑐᑎᒃ 

ᒪᓕᒐᖁᑎᐅᔪᓂᒃ ᐃᓚᐅᓪᓚᕆᓐᓂᖏᓂᒃ QEC-ᑯᑦ ᑯᐊᐳᕇᓴᐅᓂᕐᒥᓐᓂ ᐱᓕᕆᐊᒃᓴᕆᔭᖏᓐᓄᑦ ᐊᒻᒪᓗ ᐃᓄᐃᑦ 

ᑭᒃᑯᑐᐃᓐᓇᐃᑦ ᑕᐃᒪᐅᖁᔨᓇᔭᕐᓂᖏᓄᑦ ᐊᑕᓐᓂᖃᕐᓂᖏᓐᓂᒃ. URRC-ᑯᑦ ᐃᓱᒪᒻᒪᑕ ᓄᓇᐅᑉ 

ᐃᓕᖅᑯᓯᑐᖃᕆᓚᐅᖅᑕᖓᓄᑦ ᐅᑎᖅᑎᑦᓯᒋᐊᓕᕋᔭᕐᓂᖅ ᐊᒻᒪᓗ ᐊᕙᑎᐅᔪᒥᒃ ᓴᓗᒻᒪᖅᓴᐃᓯᒪᓕᕋᔭᕐᓂᕐᒧᑦ ᒪᓕᒡᓗᑎᒃ 

ᐊᑐᓕᖅᑎᑕᐅᔪᓐᓇᕐᑐᑎᒃ ᒪᓕᒐᖁᑎᐅᔪᓂᒃ ᐃᓚᖃᖅᑎᓪᓗᒋᑦ ᖃᓄᖅ ᐊᑭᖃᕋᔭᕐᓂᖏᓂᒃ QEC-ᑯᑦ 

ᐱᓕᕆᐊᒃᓴᕆᒻᒪᔾᔪᒃ ᐋᖅᑭᒃᑕᐅᓯᒪᓕᕆᐊᖃᕐᒪᑕ ᑕᒪᑐᒪᓂ. QEC-ᑯᑦ ᑎᓕᔭᐅᓯᒪᓕᖅᐳᑦ ᐊᑐᕈᓐᓃᖅᑎᑦᓯᕙᓪᓕᐊᓂᕐᒧᑦ 

ᐊᒻᒪᓗ ᐊᕙᑎᐅᔪᒧᑦ ᓴᓗᒻᒪᖅᓴᐃᓕᕋᔭᕐᓂᕐᒧᑦ ᐸᕐᓇᐅᑎᓕᐅᖅᓯᒪᓕᖁᓪᓗᒋᑦ ᓄᓇᒧᑦ ᓇᔪᖅᑕᐅᔪᒧᑦ ᐊᒻᒪᓗ 

ᐊᑭᐅᓕᕋᔭᖅᑐᓄᑦ ᓄᑖᖑᓪᓗᓂ ᑭᖖᒐᕐᓂ ᐱᓕᕆᐊᖑᔪᖅ ᐃᓱᒪᓕᐅᕈᑎᐅᓯᒪᓕᖅᐸᑦ ᐃᓕᔭᐅᖁᔭᐅᓗᓂ ᐊᑭᐅᔪᓄᑦ 

ᖁᑦᓯᖕᓂᐅᑎᑕᐅᓕᕋᔭᖅᑐᓄᑦ.  

 

GRA-ᑯᑦ ᐅᓂᒃᑳᓕᐊᕆᓯᒪᔭᖏᓂ 2011-01-ᖑᑎᓪᓗᒍ URRC-ᑯᑦ ᐃᒪᓐᓇ ᐃᓕᓯᓯᒪᓕᓚᐅᕐᒪᑕ QEC-ᑯᑦ 

ᐱᓕᕆᐊᖃᓕᖁᓪᓗᓂᔾᔪᒃ:  

 

"URRC-ᑯᑦ ᐅᔾᔨᕈᓱᒻᒪᑕ ᐊᕙᑎᓕᕆᓂᕐᒧᑦ ᐊᑭᓖᔭᕆᐊᖃᓕᑐᐃᓐᓇᕆᐊᖃᕐᓃᑦ ᑐᕌᖓᑎᓪᓗᒋᑦ ᓄᓇᒥᒃ 

ᓴᓗᒻᒪᖅᓴᐃᓯᒪᓕᕆᐊᖃᕐᓂᕐᒧᑦ QEC-ᑯᓐᓄᑐᐃᓐᓇᖅ ᐱᓕᕆᐊᖑᔭᕆᐊᖃᖖᒋᑐᐃᓐᓇᕆᐊᖃᕐᒪᑕ. ᑕᐃᒪᓕ, QEC-ᑯᑦ 

ᑎᓕᔭᐅᓯᒪᓕᖅᐳᑦ ᖃᓄᖅ ᐊᑭᑭᓪᓕᕙᓪᓕᐊᓯᒪᓕᕐᓂᖓᓄᑦ ᖃᐅᔨᓴᕐᓂᖃᖅᓯᒪᓕᖁᓪᓗᒋᑦ ᑐᓂᔭᐅᖃᑕᐅᓇᔭᖅᑐᓂᒃ 

ᐊᑭᖏᑕ ᖁᑦᑎᓐᓂᕆᓂᐊᖅᑕᖏᓄᑦ ᑐᒃᓯᕋᐅᑎᓕᐅᕈᑎᒥᓐᓂᒃ ᐃᓗᓕᖃᕋᔭᕐᓗᑎᒃ ᒥᒃᓯᖃᑦᓯᐊᖅᑐᒃᑯᑦ 

ᖃᐅᔨᓴᕐᓂᖃᕈᑎᐅᓇᔭᖅᑐᓂᒃ ᓯᕗᓂᕐᒥ ᐲᔭᐃᓂᕐᒧᑦ ᓄᓇᐅᑉᓗ ᑕᐅᑦᑐᖃᕆᔭᖓᓄᑦ ᐅᑎᖅᑎᑦᓯᒋᐊᕐᓂᕐᒥ 

ᐊᑭᑐᓂᐅᓇᔭᖅᑐᓂᒃ. QEC-ᑯᑦ ᑕᒪᒃᑯᓂᖓ ᐊᑭᐅᓇᔭᖅᑐᓂᒃ ᐊᒻᒪᓗ ᓇᓚᐅᑦᓵᖅᑕᐅᓯᒪᔾᔪᑎᓂᒃ 

ᐃᑲᔪᕐᓂᖃᑦᓯᐊᖅᑐᑎᒍᑦ ᐅᕝᕙᓘᓐᓃᑦ ᐃᑲᔪᕐᓂᖃᕋᔭᖖᒋᑦᑐᑎᒍᑦ ᐲᔭᐅᓯᒪᓕᕈᑎᒃᓴᓂᒃ, ᓴᖅᑭᑕᐅᓂᐊᖅᑐᑎᒍᑦ, 

ᐊᑭᑭᓪᓕᕙᓪᓕᐊᓂᖏᑕ ᖁᑦᓯᖕᓂᕆᔭᖏᓄᑦ." [URRC-ᑯᑦ ᐅᓂᒃᑳᓕᐊᕆᓯᒪᔭᖏᓂᑦ 2011-01-ᖑᑎᓪᓗᒍ, ᒪᒃᐱᕋᖓ 

55-ᒥᑦ ᐱᔭᐅᓚᐅᖅᑐᑦ]  

 

ᑎᑎᕋᓚᐅᖅᑕᒥᓂ ᐅᑉᓗᖓ ᒪᐃ 26, 2011-ᖑᑎᓪᓗᒍ ᒥᓂᔅᑕᐅᔪᖅ ᐃᒪᓐᓇ ᐅᖃᓚᐅᕐᒪᑦ ᐃᓱᒪᒋᓪᓗᒋᑦ ᑖᒃᑯᐊ 

ᖁᓛᓂ ᑎᓕᓯᓯᒪᓕᕈᑎᐅᔪᑦ: 

 

"QEC-ᑯᑦ ᐱᓕᕆᐊᖃᖅᑎᐅᓂᐊᖅᐳᑦ ᐊᑭᑭᓪᓕᕙᓪᓕᐊᓂᖓᓄᑦ ᖃᐅᔨᓴᐃᓂᖃᕐᓂᕐᓂᒃ 

ᐱᓕᕆᐊᖑᓯᒪᓕᖁᓪᓗᒋᑦ ᓇᖕᒥᓂᖁᑎᒋᔭᐅᔪᓄᑦ ᐃᓱᓕᑎᑦᓯᓂᕐᒥ ᐱᓕᕆᐊᒃᓴᓂᑦ (ARO) ᑕᐃᒪᐅᑎᑕᐅᔪᑦ 

ᐱᑕᖃᓕᕆᐊᖃᕐᓂᐊᕐᒪᖔᑕ ᐊᒻᒪᓗ ᐊᓯᒃᑲᓐᓂᖏ ᑐᓴᒐᒃᓴᖁᑎᓄᑦ ᐱᑕᖃᒃᑲᓐᓂᕆᐊᖃᕐᓂᐊᕐᒪᖔᑦ ᐊᑭᖏᑕ 

ᖁᑦᑎᖕᓂᕆᓂᐊᖅᑕᖏᓄᑦ ᑐᒃᓯᕋᐅᑎᓂᒃ (GRA) ᑐᓂᓯᓯᒪᓕᕐᒥᒃᐸᑕ ᐃᓕᔭᐅᖃᑕᐅᓇᔭᖅᑐᓂᒃ." [ᒥᓂᔅᑕᐅᑉ 

ᐱᓕᕆᐊᖃᖅᑎᐅᓪᓗᓂ ᑎᑎᖅᑲᖏᓂᑦ ᐅᑉᓗᖓ ᒪᐃ 26, 2011-ᒥ, ᐱᔾᔪᑎᓕᒃ 12-ᒥᑦ ᐱᔭᐅᓯᒪᔪᑦ]   

 

URRC-ᑯᑦ ᐅᔾᔨᕈᓱᒻᒥᔪᑦ QEC-ᑯᑦ ᐃᓱᒪᓂᖓᓐᓂᒃ ᐊᕙᑎᓕᕆᓂᕐᒥ ᐊᑭᓖᔭᕆᐊᖃᖅᑎᑕᐅᑐᐃᓐᓇᕆᐊᖃᕐᓃᑦ 

ᐃᓕᑕᕆᔭᐅᓯᒪᓕᕈᓐᓇᕐᒪᑕ ᐃᓚᐅᑎᑕᐅᓗᑎᒃ ᓇᖕᒥᓂᖁᑎᒋᔭᐅᔪᓄᑦ ᐃᓱᓕᑎᑦᓯᓂᕐᒥ ᐱᓕᕆᐊᒃᓴᓄᑦ (ARO) 

ᑕᐃᒪᐅᑎᑕᐅᔪᓄᑦ, ᒪᓕᒃᓗᒋᑦ ᑭᒃᑯᑐᐃᓐᓇᑦ ᓴᓇᕝᕕᖓᑕ ᑮᓇᐅᔭᓕᕆᔨᐅᔪᑦ (PSA) ᒪᓕᒡᓗᒋᑦ:  

 

"ᐊᑐᕈᓐᓃᖅᑎᑦᓯᕙᓪᓕᐊᓂᕐᒧᑦ ᐊᑭᐅᔪᑦ ᐃᓚᐅᖃᑕᐅᑎᑕᐅᓯᒪᖖᒋᒻᒪᑕ ᑲᑎᓗᒃᑖᕐᓗᒋᑦ ᐊᑭᐅᓇᔭᖅᑐᓄᑦ 

ᓇᓚᐅᖅᓵᖅᑕᐅᓯᒪᔾᔪᑎᓄᑦ ᐱᓕᕆᐊᕐᒧᑦ. ᓲᕐᓗ ᐅᔾᔨᕆᔭᐅᓚᐅᕐᒪᑕ QEC-ᑯᑦ ᐱᓕᕆᐊᖅ 1-ᒥ GRA-ᖑᔪᑦ - 

QEC-ᑯᑦ ᐊᑐᓕᖅᑎᑦᓯᓯᒪᒻᒪᑕ ᓄᑖᖑᓪᓗᑎᒃ ᐊᑭᑭᓪᓕᕙᓪᓕᐊᓂᐅᔪᓂᒃ ᐱᓕᕆᐊᖃᐅᓯᐅᕙᓐᓂᐊᖅᑐᓂᒃ 

ᒪᓕᒡᓗᒋᑦ ᑭᒃᑯᑐᐃᓐᓇᑦ ᓴᓇᕝᕕᖓᑕ ᑮᓇᐅᔭᓕᕆᓂᐅᔪᓂᒃ ᐊᑐᓕᖅᑎᑕᐅᓗᑎᒃ ᐊᐃᐱᕆ 1, 2011-ᒥ. 

ᑕᐃᒪᓐᓇᐃᓕᖅᑎᓪᓗᒍ QEC-ᑯᑦ ᓇᐅᑦᓯᐅᒪᑎᒃᓴᓂᒃ ᑮᓇᐅᔭᖁᑎᓂᒃ ᓯᕗᓂᕐᒥ ᐲᔭᐃᔾᔪᑕᐅᕙᓐᓂᐊᕐᓗᑎᒃ 

ᐊᒻᒪᓗ ᓄᓇᐅᑉ ᑕᐅᑦᑐᑐᖃᕆᔭᖓᓄᑦ ᐅᑎᖅᑎᑦᓯᓯᒪᓕᕈᑎᒃᓴᓂᒃ ᐊᒻᒪᓗ ᐊᑐᕈᓐᓃᖅᐸᓪᓕᐊᑎᑦᓯᕙᓐᓂᕐᒥ 

ᐊᑭᐅᕙᒃᑐᑦ ᐃᓱᒪᒋᔭᐅᓂᖃᓕᕐᓂᐊᕐᒪᑕ ᐊᐅᓚᑦᓯᓂᖃᕐᓂᕐᒧᑦ ᐋᖅᑭᐅᒪᑎᑦᓯᓂᕐᒧᓪᓗ 

ᑮᓇᐅᔭᖅᑐᕐᓂᐅᕙᓐᓂᖏᓂᒃ ᐅᑭᐅᒥ ᐱᓕᕆᐊᖑᕝᕕᒋᓚᐅᖅᑕᖏᓂ. ᑭᓯᐊᓂᓗ QEC-ᑐᑭᓯᐅᒪᕗᑦ 

ᑭᒃᑯᑐᐃᓐᓇᑦ ᓴᓇᕝᕕᖓᑕ ᑮᓇᐅᔭᓕᕆᓂᖏᑦ ᐃᓕᑕᕆᔭᖃᖅᑎᑦᓯᓯᒪᒋᕗᑦ ᓇᖕᒥᓂᖁᑎᒋᔭᐅᔪᓄᑦ 

ᐃᓱᓕᑎᑦᓯᓂᕐᒥ ᐱᓕᕆᐊᒃᓴᐅᔪᓂᑦ (ARO)ᑕᐃᒪᐅᑎᑕᐅᔪᓂᒃ, ᑐᕌᖓᑎᓪᓗᒋᑦ ᐊᕙᑎᓕᕆᓂᕐᒥ 

ᐊᑭᓖᔭᕆᐊᖃᑐᐃᓐᓇᕆᐊᖃᕐᓂᕐᒧᑦ, ᐊᑭᑭᓪᓕᕙᓪᓕᐊᓂᖏᑕ ᖁᑦᓯᖕᓂᕆᔭᖏᓐᓄᑦ ᐃᓕᔭᐅᓯᒪᓕᕐᓗᑎᒃ. 

QEC-ᖃᐅᔨᓴᐃᓂᖃᕐᓂᐊᖅᐳᑦ ᑐᕌᖓᔪᓂᒃ ᖃᓄᑎᒋ ᐊᕙᑎᓕᕆᓂᕐᒧᑦ ᐊᑭᓖᔭᕆᐊᖃᑐᐃᓐᓇᕆᐊᖃᕐᓂᐅᔪᑦ 

ᖁᑦᓯᓐᓂᖃᕋᔭᕐᒪᖔᑕ ᐊᒻᒪᓗ ᖃᓄᖅ ᓈᒻᒪᒃᑐᑎᒍᑦ ᑮᓇᐅᔭᓕᕆᓂᕐᒥ ᐋᖅᑭᒃᓱᖅᑕᐅᓯᒪᓕᕈᓐᓇᕐᒪᖔᑕ 

ᑕᐃᒪᓐᓇᐃᑦᑐᑦ ᐊᑭᓖᒃᓴᐅᔪᑦ ᐃᓚᐅᑎᓪᓗᒋᑦ ᐊᓯᔾᔨᖅᐸᓪᓕᐊᓂᐅᔪᓄᑦ ᑭᒃᑯᑐᐃᓐᓇᑦ ᓴᓇᕝᕕᖓᑕ 

ᑮᓇᐅᔭᓕᕆᔨᖏᓄᑦ." [URRC-ᑯᑦ QEC-ᑯᑦ 4f-ᖓᓂ]   

 

URRC-ᑯᑦ ᐃᓱᒪᒋᔭᖃᕐᒪᑕ ᐱᔾᔪᑎᐅᓯᒪᓂᐅᔪᑦ ARO-ᓄᑦ ᑕᐃᒪᐅᑎᑕᐅᓪᓗᑎᒃ ᒪᓕᒃᑐᒋᑦ PSA-ᖑᔪᑦ 

ᑕᐃᒪᓐᓇᐃᓕᖓᑎᑕᐅᓯᒪᒻᒪᑕ ᐋᖅᑮᓯᒪᓕᖁᔨᓪᓗᑎᒃ ᐊᑭᓖᔭᕆᐊᖃᖅᑎᑕᐅᑐᐃᓐᓇᕆᐊᖃᕐᓂᕐᒧᑦ 

ᑮᓇᐅᔭᖁᑎᐅᓕᕋᔭᖅᑐᓂᒃ ᒪᓕᒐᑎᒍᑦ ᐱᓕᕆᐊᖃᕈᑎᐅᕙᒐᔭᖅᑐᓂᒃ ᑐᕌᖓᑎᓪᓗᒋᑦ ᓯᕗᓂᕐᒥ ᓄᓇᐅᑉ 

ᐃᓕᖅᑯᓯᑐᖃᖓᑕ ᑕᐅᑦᑐᖓᓄᑦ ᐅᑎᖅᑎᑦᓯᓯᒪᓕᖅᐸᓐᓂᕐᒧᑦ ᐊᒻᒪᓗ ᐊᕙᑎᓕᕆᓂᕐᒥ ᓴᓗᒻᒪᖅᓴᐃᓂᕐᒧᑦ 

ᐊᑭᐅᕙᒐᔭᖅᑐᓄᑦ ᐊᒻᒪᓗ ᒥᑭᓪᓕᒋᐊᖅᑎᓐᓂᐊᕐᓗᒋᑦ ᑕᒪᒃᑯᐊ ᐊᑭᑐᓂᐅᕙᒃᑐᑦ ᐱᑐᖃᐅᓕᕐᓂᖏᑎᒍᑦ 

ᓇᖕᒥᓂᖁᑎᐅᔪᑦ. ᓲᕐᓗ URRC-ᑯᑦ ᐃᒪᓐᓇ ᑐᑭᓯᐅᒪᓂᖃᕐᒪᑕ, ᐅᑯᐊ ARO-ᖑᔪᓄᑦ ᑮᓇᐅᔭᖁᑎᐅᔪᓄᑦ 

ᕿᒥᕐᕈᓯᒪᓂᐅᓂᖏᓐᓂᒃ ᐃᒪᓐᓇ:  

 

 ᐃᓕᑕᕆᓯᒪᓕᕐᓗᒋᑦ ᐊᑭᓖᒃᓴᕆᔭᐅᓕᖅᓯᒪᔪᑦ ᑕᒪᐃᓄᑦ ᒪᓕᒐᑎᒍᑦ ᐱᓕᕆᐊᒃᓴᐅᔪᓂᑦ ᑐᕌᖓᑎᓪᓗᒋᑦ 

ᐃᓱᓕᑎᑕᐅᔭᕆᐊᖃᕐᓂᖏᓄᑦ ᐊᑯᓂᐊᓗᒃ ᓇᖕᒥᓂᖃᐅᑎᒋᔭᐅᓕᖅᑐᑦ;  

 ᐃᓕᑕᕆᓯᒪᓕᕐᓗᒋᑦ ᐊᑭᓖᒃᓴᕆᔭᐅᓕᖅᓯᒪᔪᑦ ᐱᑦᓯᐊᖅᓯᒪᓇᓱᓪᓗᑎᒃ ᑮᓇᐅᔭᑎᒍᑦ ᐊᑭᒋᔭᐅᓇᔭᖅᑐᓄᑦ 

ᐊᒻᒪᓗ ᓇᓕᖅᑲᐅᑎᓯᒪᓗᒋᑦ ᖃᑉᓯᐅᓂᖏᑦ ᐱᔾᔪᑎᖃᕐᒪᑕ ᓇᖕᒥᓂᖁᑎᐅᔪᑦ ᐊᑭᒋᔭᖏᓂᒃ ᐊᒻᒪᓗ 

ᐊᑭᑭᓪᓕᕙᓪᓕᐊᑎᓯᒪᓗᒋᑦ ᐊᑐᖅᑕᐅᔪᓐᓇᕐᓂᕆᓂᐊᖅᑕᖏᑎᒍᑦ ᓱᓕ ᖃᓄᖅ ᐊᑭᓂᐅᑎᒋᔪᒥᒃ 

ᒪᓕᒃᑎᓯᒪᓗᒋᑦ;  

 ᐊᒥᓱᖖᒍᕆᐊᖅᑎᓪᓗᒋᑦ ᐊᑭᓖᒃᓴᖃᓕᖅᑎᑕᐅᑐᐃᓐᓇᕆᐊᖃᕐᓃᑦ ᐊᒥᓱᖖᒍᖅᐸᓪᓕᐊᓂᖏᑦ 

ᐅᑭᐅᕆᔭᐅᓕᖅᓯᒪᔪᑦ ᐱᔾᔪᑎᒋᓗᒋᑦ ᐊᒻᒪᓗ ᐊᓯᔾᔨᖅᓯᒪᓕᕐᓂᖓ ᑐᓴᖅᑕᐅᑎᓯᒪᓕᕆᐊᕐᓗᒍ 

ᐊᐅᓚᑦᓯᓂᖃᕐᓂᕐᒧᑦ ᑮᓇᐅᔭᖅᑐᕈᑕᐅᓚᐅᕐᓂᖓᓄᑦ (ᐅᑕᖅᑭᐅᖅᓯᒪᑎᑕᐅᓂᕐᒧᑦ 

ᑮᓇᐅᔭᖅᑐᕈᑕᐅᓚᐅᕐᓂᖏᓄᑦ);  

 ᐊᓯᔾᔨᖅᑕᐅᓯᒪᔪᑦ ᐊᑭᓖᒃᓴᖃᓕᕈᑎᐅᓯᒪᔪᓂ ᖃᖓᐅᑎᓪᓗᒍ ᐱᓕᕆᐊᖑᓯᒪᓂᖏᓂ ᐅᕝᕙᓘᓐᓃᑦ 

ᖃᔅᓯᓪᓗᐊᓂᒃ ᐲᖅᑕᐅᓯᒪᓇᑎᒃ ᑮᓇᐅᔭᐃᑦ ᐊᐅᓚᑕᐅᓯᒪᓂᖏᓄᑦ ᐊᓯᔾᔨᖅᑎᑦᓯᓯᒪᓂᕐᒥ ᐋᖅᑮᒋᐊᖅᐸᓪᓗᑎᒃ 

ᐃᓕᓯᒪᓕᕐᓂᐊᕐᓗᒋᑦ ᖃᔅᓯᐅᓂᖏᑦ ᓴᖕᒥᓂᖁᑎᐅᔪᓄᑦ;  

 ᖃᐅᔨᒪᓂᖃᖅᐸᒍᓐᓇᕐᓗᓂ ᑮᓇᐅᔭᓕᐅᕐᓂᐅᔪᓂᒃ ᐅᕝᕙᓘᓐᓃᑦ ᐊᓯᐅᔨᓯᒪᓕᕐᓂᐅᔪᓂᒃ ᐱᓕᕆᐊᒃᓴᕆᔭᐅᔪᑦ 

ᐋᖅᑭᒃᑕᐅᓯᒪᓕᕐᓂᖏᓐᓂᑦ, ᐋᖅᑭᒃᑕᐅᓯᒪᒐᔪᑦᑐᓂᑦ ᓇᖕᒥᓂᖁᑎᒋᔭᐅᔪᑦ ᐃᓱᓕᑎᑕᐅᓯᒪᓕᐊᓂᒃᑎᓪᓗᒋᑦ; 

ᐊᒻᒪᓗ  

 ᖃᐅᔨᒪᓂᖃᖅᐸᒍᓐᓇᕐᓗᓂ ᐊᑭᓖᒃᓴᐅᓕᑐᐃᓐᓇᕆᐊᓕᓐᓂᒃ ᑕᒪᐃᓐᓂᑦ ᓇᖕᒥᓂᖃᐅᑎᒋᔭᐅᔪᑦ 

ᐃᓱᓕᑎᑕᐅᓯᒪᓕᕐᓂᖏᓄᑦ ᐱᓕᕆᐊᒃᓴᐅᔪᓂᑦ ᐊᒻᒪᓗ ᓇᖕᒥᓂᖁᑎᒋᔭᐅᔪᑦ ᐃᓱᓕᑎᑕᐅᓯᒪᓕᕐᓂᖏᓂᑦ 

ᐊᑭᐅᔪᓂᒃ ᐊᑐᓕᖅᑎᑕᐅᓯᒪᕝᕕᐊᓂᑦ ᐅᓪᓗᕐᒥᑦ.  

 

URRC-ᑯᑦ ᐃᓱᒪᒋᔭᖓᑎᒍᑦ ᓈᒻᒪᖖᒋᑦᑐᑎᒍᑦ ᑲᑎᓗᒃᑖᕐᓗᒋᑦ ᐅᑎᖅᑎᑦᓯᓯᒪᓕᕐᓂᐅᔪᑦ ᑐᖖᒐᕝᕕᒋᓯᒪᓗᒋᑦ 

ᐊᑭᑭᓪᓕᕙᓪᓕᐊᓂᖏᑦ ᑮᓇᐅᔭᑎᒍᑦ ᓲᕐᓗ ᐊᑐᖅᑕᐅᓵᓚᐅᕐᒪᑕ QEC-ᖑᔪᓂᑦ ᐊᒻᒪᓗ ARO-ᖑᔪᑎᒍᑦ 

ᐱᓕᕆᐊᖃᕐᓂᐅᓚᐅᖅᑐᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᑖᒃᑯᐊ ᖁᓛᓂ ᑐᕌᖓᑎᑕᐅᓯᒪᒋᐊᖅᓯᒪᒻᒪᑕ 

ᑎᑭᓯᒪᓕᖅᑎᑕᐅᓇᓱᒃᓯᒪᒻᒪᑎᒃ ᐊᑕᐅᑦᓯᒧᑦ ᐱᔾᔪᑎᖃᕐᕕᐅᔪᒧᑦ. ᑕᒪᕐᒥᒃ ᐱᓕᕆᐊᖃᖃᑦᑕᓕᕋᔭᕐᓂᐅᔪᒃ 

ᑐᕌᖓᑎᑕᐅᓇᓱᒃᓯᒪᒻᒪᑕ ᑮᓇᐅᔭᖁᑎᒃᓴᖃᓕᕆᐊᒧᑦ/ᐊᑭᓖᒃᓴᐅᓕᕋᔭᖅᑐᓄᑦ ᑮᓇᐅᔭᖁᑎᒃᓴᖃᓕᕆᐊᒧᑦ ᓯᕗᓂᕐᒥ 

ᓄᓇᐅᑉ ᑕᐅᑦᑐᕆᓚᐅᖅᑕᖓᓄᑦ ᐅᑎᖅᑎᑦᓯᓯᒪᓕᕆᐊᕈᑎᒃ ᐊᒻᒪᓗ ᐊᕙᑎᓕᕆᓂᕐᒥ ᐊᑭᐅᕙᒐᔭᖅᑐᓄᑦ ᐊᒻᒪᓗ 

ᑲᑎᓯᒪᓕᖅᑎᑦᓯᒋᐊᒧᑦ ᑕᒪᒃᑯᓂᖓ ᐊᑭᐅᕙᒐᔭᖅᑐᓂᒃ ᐊᑐᖅᑕᐅᔪᓐᓇᕐᓂᕆᔭᖏᓂ ᓇᖕᒥᓂᖁᑎᐅᔪᐃᑦ. ᐃᓛᓗ ᖃᓄᖅ 

ᐱᓕᕆᐊᖑᕙᒐᔭᕐᓂᐅᔪᒥᒃ ᒪᓕᒐᔭᕐᓂᖏᑦ ᑎᑭᓯᒪᓕᕋᓱᓪᓗᑎᒃ ᐊᑭᓖᒃᓴᖃᓕᕋᔭᕐᓂᕐᒧᑦ ᖃᑉᓯᐅᔪᓂᒃ ᐊᒻᒪᓗ ᐊᕐᕌᒍᑕᒫᑦ 

ᐃᓚᖖᒐᐃᕙᓪᓕᐊᓯᒪᒐᔭᕐᓂᕐᒧᑦ ᖃᔅᓯᓪᓗᐊᖑᔪᓂᒃ ᒪᓕᒃᓗᒋᑦ ARO-ᖑᔪᑦ ᐋᖅᑭᒃᑕᐅᓯᒪᒻᒪᑕ PSA-ᖑᔪᓂᑦ, ᑲᑎᓪᓗᒋᑦ 

ᐃᓕᖖᒐᐃᓯᒪᓕᕋᔭᕐᓃᑦ ᐱᑕᖃᓕᖅᑎᑦᓯᓂᐊᕐᒪᑕ ᐊᑭᓖᒃᓴᐅᓕᕋᔭᖅᑐᓂᒃ ᐊᒻᒪᓗ ᐊᕐᕌᒍᑕᒫᑦ 

ᐃᓚᖖᒐᐃᕙᓪᓕᐊᑎᑦᓯᕙᒐᔭᕐᓂᕐᓂᒃ ᐊᑭᐅᔪᓂᒃ. ᑕᐃᒪᓗᓕ, URRC-ᑯᑦ ᐃᓱᒪᕗᑦ ᑎᓕᔭᐅᓯᒪᔾᔪᑎᑎᒃ 

ᐅᓂᒃᑳᓕᐊᖑᓯᒪᔪᓂ 2011-01-ᒥ ᓄᓇᐅᑉ ᑕᐅᑦᑐᕆᓚᐅᖅᑕᖓᓄᑦ ᐅᑎᖅᑎᑦᓯᓯᒪᓕᕆᐊᕐᓂᕐᒧᑦ ᐊᒻᒪᓗ 

ᐊᕙᑎᓕᕆᓂᕐᒥ ᓴᓗᒻᒪᖅᓴᐃᕙᓐᓂᕐᒧᑦ ᐊᑭᐅᕙᒃᑐᑦ ᐃᓕᔭᐅᓯᒪᖃᑦᑕᕆᐊᖃᕋᓱᒋᕙᐃᑦ ᐊᕐᕌᒍᑕᒫᑦ 

ᐃᓚᖓᕆᐊᕈᑎᐅᕙᒐᔭᖅᑐᑦ ᖁᑦᓯᖕᓂᕆᔭᖏᓄᑦ ᐊᒻᒪᓗ ᐊᑭᓕᖅᑐᐃᕙᓪᓕᐊᓂᕐᒥ ᑮᓇᐅᔭᖅᑐᕐᓃᑦ ᓈᒻᒪᒐᔭᕋᓱᒋᓪᓗᒋᑦ 

ᒪᓕᒃᓗᒋᑦ PSA-ᖑᔪᑦ ᐊᒻᒪᓗ ᐱᔾᔪᑎᒋᖃᑕᐅᓗᒋᑦ ᒪᓕᒐᑎᒎᕆᐊᖃᖅᐸᓐᓂᐅᔪᑦ.  

 

URRC-ᑯᑦ ᑐᑭᓯᓯᒪᒻᒪᑕ ᓇᓗᓇᐃᑦᓯᐊᖅᑐᑎᒍᑦ ᑐᑭᓯᐅᒪᔭᐅᖖᒋᑐᐃᓐᓇᕆᐊᖃᕐᒪᑕ QEC-ᑯᑦ 

ᐊᑭᓖᔭᕆᐊᖃᕋᔭᕐᓂᖏᓂᒃ ᓄᓇᐅᑉ ᑕᐅᑦᑐᕆᓚᐅᖅᑕᖓᓂᒃ ᐅᑎᖅᑎᑦᓯᓯᒪᓕᕋᓱᒋᐊᒧᑦ ᐊᒻᒪᓗ ᐊᕙᑎᓕᕆᓂᕐᒥ 

ᓴᓗᒻᒪᖅᓴᐃᓂᕐᒧᑦ ᐊᑭᐅᓇᔭᖅᑐᓄᑦ, ᐱᑕᖃᕋᔭᕐᓂᖅᐸᑦ, ᒐᕙᒪᑐᖃᒃᑯᑦ ᓇᖕᒥᓂᖃᕐᓂᕐᒥᓐᓂᒃ ᐅᐊᔭᒨᖅᑐᓂᒃ 

ᐆᒻᒪᖁᑎᒃᓴᓕᕆᔾᔪᑎᓂᒃ ᑐᓂᓯᓯᒪᓕᓚᐅᖅᑳᖅᑎᓐᓇᒋᑦ ᐅᑉᓗᐊᑕ ᓯᕗᕐᒐᓂ ᐊᕕᒃᑐᖅᓯᒪᓂᐅᔪᓄᑦ. ᑭᓯᐊᓂᓗ, 

ᑐᑭᓯᔭᐅᓯᒪᓕᕆᐊᖃᕐᐳᖅ QEC-ᑯᑦ ᑎᒥᐅᔫᓂᐊᕐᒪᑕ ᐱᓕᕆᐊᖃᕐᓂᕐᓂ ᓄᓇᐅᑉ ᑕᐅᑦᑐᕆᓚᐅᖅᑕᖓᓄᑦ 

ᐅᑎᖅᑎᑦᓯᕙᓪᓕᐊᓂᕐᒥ ᐊᒻᒪᓗ ᐊᕙᑎᓕᕆᓂᕐᒧᑦ ᓴᓗᒻᒪᖅᓴᐃᓂᕐᒧᑦ ᐊᒻᒪ,  ᑎᑭᓪᖢᒍ ᒪᓕᒐᑎᒍᑦ 

ᐊᑭᓖᔭᕆᐊᖃᕐᓂᐊᕐᒥᒻᒪᑕ ᓄᓇᐅᑉ ᑕᐅᑦᑐᕆᓚᐅᖅᑕᖓᓄᑦ ᐅᑎᖅᑎᑦᓯᕙᓪᓕᐊᓂᕐᒥ ᐊᒻᒪᓗ ᐊᕙᑎᓕᕆᓂᕐᒥ 

ᓴᓗᒻᒪᖅᓴᐃᓂᕐᒧᑦ ᐊᑭᐅᔪᓄᑦ QEC-ᑯᓐᓂ, ᑕᐃᒃᑯᐊᓗ ᐊᑭᓖᔭᕆᐊᖃᕐᓂᐅᓂᐊᖅᑐᑦ ᐃᓕᔭᐅᓯᒪᓕᕆᐊᖃᖅᐳᑦ ARO-

ᖑᔪᓄᑦ ᐊᒻᒪᓗ ᐃᓚᖖᒐᐃᕙᓪᓕᐊᔾᔪᑎᐅᔪᓄᑦ ᖁᑦᓯᖕᓂᐅᔪᑦ, ᑕᐃᒪ GRA-ᓂᒃ ᑐᓂᓯᓯᒪᓕᕐᒥᒃᐸᑕ, ᒪᓕᒃᓗᒋᑦ URRC-

ᑯᑦ ᐅᓂᒃᑳᓕᐊᕆᓚᐅᖅᑕᖏᑦ 2011-01-ᒥ ᐅᖃᖅᑕᐅᓯᒪᔪᑦ.   

5.0 URRC-ᑯᑦ ᐃᓱᒪᓕᐅᕈᑎᖏᑦ  

 

1. ᐃᓱᒪᒃᓴᖅᓯᐅᕈᑎᒋᓯᒪᓕᖅᑐᒋᑦ ᑕᒪᒃᑯᐊ ᐅᓂᒃᑳᕆᔭᐅᓯᒪᔪᑦ, URRC-ᑯᑦ ᐃᓱᒪᓕᐅᖅᐳᑦ ᐊᖏᔫᑎᐅᓪᓗᑎᒃ 

ᐱᓕᕆᐊᖃᓕᕈᒪᓂᕐᒧᑦ ᐱᓕᕆᔪᓐᓇᐅᑎᑦ ᓈᒻᒪᒋᔭᐅᓯᒪᓕᖁᓪᓗᒋᑦ ᓄᑖᒥᒃ ᐆᒻᒪᖁᑎᓕᕆᕝᕕᒻᒥᒃ 

ᕿᑭᖅᑕᕐᔪᐊᕐᒥ, ᒪᓕᒡᓗᒋᑦ ᑐᒃᓯᕋᐅᑎᐅᓯᒪᔪᓂ ᐅᖃᖅᑕᐅᓯᒪᔪᑦ.  

2. URRC-ᑯᑦ ᐃᓱᒪᓕᐅᖅᐳᑦ ᓴᖅᑭᔮᓗᐊᖅᑎᑕᐅᖖᒋᑦᑐᑎᒃ ᐱᓕᕆᐊᒧᑦ ᐊᑭᐅᓂᐊᖅᑐᑦ ᖃᐅᔨᓴᖅᑕᐅᔪᒫᖁᓪᓗᒋᑦ 

ᐱᓕᕆᐊᖑᓕᕈᒪᓪᓗᑎᒃ ᐃᓱᒪᓕᐅᕈᑎᖃᖅᓯᒪᓕᓚᐅᕐᓂᖏᓂ ᐃᓕᔭᐅᓯᒪᓕᖁᓪᓗᒋᑦ ᐊᑭᖏᓄᑦ 

ᖁᑦᓯᖕᓂᐅᑎᑕᐅᔪᓄᑦ. 

3. URRC-ᑯᑦ ᐃᓱᒪᓕᐅᖅᐳᑦ QEC-ᑯᑦ ᑎᓕᔭᐅᓯᒪᓕᖁᓪᓗᒋᑦ ᐱᓕᕆᐊᖃᓕᖁᓗᒋᑦ 

ᐊᑐᕈᓐᓃᖅᑎᑦᓯᕙᓪᓕᐊᔾᔪᑎᓂᒃ ᐊᒻᒪᓗ ᐊᕙᑎᓕᕆᓂᕐᒥ ᓴᓗᒻᒪᖅᓴᐃᓂᕐᒧᑦ ᐸᕐᓇᐅᑎᓕᐅᕐᓂᕐᓄᑦ ᓄᓇᐅᔪᓂ 

ᐊᒻᒪᓗ ᐊᑕᑎᑕᐅᔪᓄᑦ ᐊᑭᒋᔭᐅᓂᐊᖅᑐᓄᑦ ᐊᑕᐅᑦᓯᒃᑰᖅᑎᑕᐅᓯᒪᓗᑎᒃ ᓄᑖᖑᓪᓗᓂ ᕿᑭᖅᑕᕐᔪᐊᕐᒥ 

ᐱᓕᕆᐊᖑᓕᕈᒪᓪᓗᓂ ᐃᓱᒪᓕᐅᕈᑎᖃᕐᓂᐅᔪᑦ ᐃᓕᔭᐅᓯᒪᓕᖁᓪᓗᒋᑦ ᐊᑭᒋᔭᐅᔪᓄᑦ ᖁᑦᓯᖕᓂᐅᑎᑕᐅᔪᓄᑦ, 

ᐊᒻᒪᓗᒃᑲᓐᓂᖅ, ᓄᓇᐅᑉ ᑕᐅᑦᑐᕆᓚᐅᖅᑕᖓᓄᑦ ᐅᑎᖅᑎᑦᓯᓯᒪᓕᕐᓂᕐᒥ ᐊᕙᑎᓕᕆᓂᕐᒥᓗ ᓴᓗᒻᒪᖅᓴᐃᓂᕐᒧᑦ 

ᐊᑭᐅᓂᐊᖅᑐᑦ ᐃᓕᔭᐅᓯᒪᓕᖁᓪᓗᒋᑦ ᐊᕐᕌᒍᑕᒫᑦ ᐊᑭᓖᒃᓴᐅᔪᑦ ᐃᓚᖖᒐᖅᑎᑕᐅᕙᓪᓕᐊᓂᖏᓄᑦ 

ᖁᑦᓯᖕᓂᐅᑎᑕᐅᔪᓄᑦ ᐊᒻᒪᓗ ᐃᓚᖖᒐᖅᓯᕙᓪᓕᐊᑎᑦᓯᓂᕐᒧᑦ ᑮᓇᐅᔭᖅᑐᖃᑦᑕᕐᓂᐅᔪᓄᑦ ᒪᓕᒐᖁᑎᐅᔪᑦ 

ᐱᔾᔪᑎᒋᓪᓗᒋᑦ, PSA-ᖑᔪᑦ ᐊᓯᔾᔨᖅᑕᐅᓯᒪᓕᖅᑳᖅᑎᓪᓗᒋᑦ.  

4. ᓇᓕᖏᓪᓘᓐᓃᑦ ᐅᓂᒃᑳᖅᑕᐅᓯᒪᔪᑦ ᑖᒃᑯᓇᓂ ᐃᓚᐃᓐᓈᖅᑎᑦᓯᓯᒪᓂᐊᖖᒋᓚᑦ URRC-ᑯᑦ 

ᐃᓱᒪᒃᓴᖅᓯᐅᕈᑎᖃᕐᓂᖏᓂ ᐊᓯᖏᓂᒃ ᐃᓱᒪᒋᓗᒋᑦ QEC-ᑯᑦ ᑯᐊᐳᕇᓴᖓᑦ.  

ᐱᔾᔪᑎᒋᓯᒪᓪᓗᒋᑦ  

 

    ᓄᓇᕗᒻᒥ ᐆᒻᒪᖁᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

 

 

 

 

______________________________ 

ᐅᓪᓗᖓᓂ: ᔫᓂ 6, 2011  

ᕇᒪᓐ ᒨᕐᓱᕐ  

ᐃᒃᓯᕙᐅᑕᖅ 

 


